
THLARAU LAM CHAKNA

Thawhlehni, July 1

Luka 22:43 (MIZ)
Tin, van atangin vantirhkoh pakhat a tiharh turin a hnenah a rawn 
inlar a.

Vawiin kan changthlan chu Lal Isua phatsana a awm zan ami kha ani a, 
khami zan vek khan a no chu laksawn sak anih theihnan a dil a, a zirtir a 
rin em em te Petera, Jakoba leh Johana te a hunhnunga tawngtaipui tura 
a ngen zan kha ani.
Han suangtuah mah teh khati khawpa thaw ip pikna in a tlakbuak laia, 
tawngtaipui tura a sawm mi pathum te ava en apianga an lo muthlu zel 
mai han hmuh kha! Bei a va dawng dawn chiang em!
Tun hunah hian i thlawpna mamawh em em kha i dawng lo em? Kan Lal 
Isua pawh khan khatiang kha a tawng asin! A mamawh huna Amah pui tu 
tur a hmuh loh lai khan, Pathian chuan Thlarau khawvel atangin chakna a 
rawn thlen a! Baibul chuan vantirhkohin a rawn tichak tih min hrilh. A zirtir 
rin em em pathum te puihna a dawnloh aiah tichak tharna a dawng ani.
I chauin i ngui hle ani maithei, mahse chakna namenlo tak mai vantirhkohten 
an rawn thlen mek che ani. I thil tihna apiangah thlarau lam tihchakna lo 
beisei rawh vawiin hian. Hetiang chakna nasa taka thuam i nih chhung chu 
i hmaah engmah ding zo a awm lovang!

RINNA THUPUAN
Vanram chaknaa thuam ka ni, ramri kan theih loh ka nei lova, daikawngkhar 
zuan kan theihloh ka nei lova, tlang lawn theihloh ka nei lovin intlansiakna 
tlan theihloh ka nei ve lo. Ka hlawhtlinna hi engmahin min dal lovang Isua 
hmingin!

LO CHHIAR BELH TUR
Philippi 4:13

NI 365 BIBLE CHHIAR CHHUAH CHO NA
Vawiina i lo chhiar tur: Sam 79-82

www.goodnewsdailydevotional.com

INSUMTHEIHNA

 Ni laini,  July 2

www.goodnewsdailydevotional.com

Galatia 5:22-23 (MIZ)
Thlarau rah erawh chu hmangaihna te, hlimna te, remna 
te, dawhtheihna te, ngilneihna te, thatna te, rinawmna te, 
thuhnuairawlhna te, insumtheihna te a ni...

Vanram palai Pathian Thlarauva khat i nih angin, vawiin chang thlana 
thlarau rah tarlan te hi i nunah an lanchhuah i beisei thiang ani. 
Vawiin hian thlarau rah te zingah pawh insumtheihna hi en bik ila. 
“Insumtheihna” tih hi egkrateia tih ani a, a awmzia chu thiltihtheitu zawk 
a tan, kawntrawl tu zawk tihna niin, tisa chakna leh phurna te thlenga 
thunun theitu, chhungril atanga mahni in khap bet thei sawina ani. Hei hi 
mahni inthunun leh mahni inkhuahkhrih thei tihna pawh ani.
Mi tamtak an nun kawng hrang hranga insumtheihna tlachham em em 
ka hmu fo mai, an sum leh paiah te chena insumtheilo te. Thenkhat 
chuan an lei phakloh te pawh lei turin credit card an hmang hmiah hmiah 
a, namen lova insengral tura anmahnia insumtheihlohna ah chuan an 
tlu thin. I leinawn theih dawn loh chuan lei suh tih hi ka thupui ani reng 
fo. Vawiinah hian Kristian tamtak an insumtheih loh lutuk avanga leiba 
nasa takin a delh beh an tam mai. He insumtheihna rah chhuah tur hian 
Thlarau Thianghlim chu englai pawhin i kiangah a awm reng ani. I nun 
kawng tinrenga insumtheihna leh mahni in khuahkhirh theihna nei turin 
Amah chu inthunun tirin in kaihhruai tir rawh.

RINNA THUPUAN
Insumtheihna leh mahni inkhuahkhirhna hi ka DNA a bet ani Pathian 
Thlarauva piang ka nih avangin. Keimahah insumtheihna rah chu a rawn 
chhuah zel avangin ka nun eng kawngah mah hian ka che sual tawh 
lovang, Isua hmingin! Amen.

LO CHHIAR BELH TUR
Thufingte 25:28

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 83-86

MITHIANGHLIM LAWR LO IN RIN

 Ningani, July 3

www.goodnewsdailydevotional.com

1Thessolonika 4:15 (MIZ)
Hei hi Lalpa thuin in hnenah ka sawi a ni. Keini Lalpa lo kal thlenga 
nunga lo la awm rengate hian muhil thawhte chu kan lehkhalh tawp 
lo vang, tih hi.

Helai thua, “nunga” tih lai hi i zir chiang teh ang. A ziahna hmasa Grik 
tawng chuan zao tihna ani a, a awmzia chu thiltihtheihna nung, hmantlak, 
chaknaa khat, adt sawina ani. Nung satliah, thilo sawina ni mai lovin, 
chu aia awmze thuk zawk nei chu ani. Mithianghlim lawr tawng tura 
inpeih tura Kristiante kan awmdan tur a rawn sawina ani tel bawk ani.

Lalpa nena in lendunna ah hian i nun that a, i chakthat a i phur thar reng 
a ngai ani. Pathian Lalram thua thawhhlawk apiangte anni lawra awm tur 
a te chu, biakina va in tar mawi ve leh ngawt thin te ni lovin. Chuvangin, 
“I Kristianna hi eng anga nung leh chak nge anih?” tih hi i in en nawn fo 
a ngai ani. Biak ina inkhawm ringawt te hi chu a awlsam a lawm, mahse 
i thil zir te i kalna apiang leh i vel ami te hnena a taka hmanchhuah a, 
thiltihtheihna nena che chhuak a, chhuanlam engmah awm lova phur tak 
leh nung taka rawngbawl reng tu nih hian keimahniah danglamna a thlen 
in, lawr tura inpeih saah min siam thin ani.

Engtianga inpeih nge i nih?

RINNA THUPUAN
Vawiin atang hian, ka rinna zinkawng hi phur leh hlim leh hlawk takin ka 
zawh tawh ang. Keimaha Krista awm hi nasa takin ka ti lang anga miten 
min en pawhin Amah chauh chu an hmu tawh ang! Halleluiah!

LO CHHIAR BELH TUR
Rom 12:11-13

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 87:1-89:37

MUALPHONA LAKA ZALENNA

Zirtawpni, July 4

www.goodnewsdailydevotional.com

Hebrai 12:2 (MIZ)
Isua, kan rinna siamtu leh tifamkimtu lam chu enin, kan hmaa 
intlânsiakna tûr awmah hian chhel takin i tlân zêl ang u. Ani chuan 
a hmaa hlimna awm avâng chuan, mualphona chu ngainêpin kraws 
chu a tuar a, Pathian lalṭhutphah ding lamah khian a han ṭhu ta a.

Vawiin chu kan chang thlan phel hnuhnung zawk a Lal Isuan kraws 
a tuar a, “mualphona a ngaihnep” dan chu i han en chiang teh ang. 
“Mualphona” tih hi Grik chuan aischune tih ani a, chu chu mualpho, 
thangtlawm, zahpuiawm tawpkhawk sawina ani. He thumal hmang hian 
Tirhkoh Paula chuan khami ni a kan chhandamtu thil paltlang kha a sawi 
ani. Han suangtuah teh, vuak hrep a, krawsa khai kan a awm a, saruak 
a mi zawng zawng hmuh tura pho lana awm chu. Engtin nge i awm ang 
nang ni la? Lemziak kan hmuhah hi chuan a kawngah puan pan tal an la 
ven tir a, kha kha a tak ah a veng lo. Hun kal tawh zirchianna ah chuan 
Rom sipaite khan mi saruakna an tuam mawi sak ngai lo.

Kan Lalpa chuan khami ni khan mualphona rapthlak tak a tuar ani. 
Kan natnate phur mai duhtawk lovin mualphona thlengin a phur a ni, 
i mualpho ve angaih lohna turin. Vawiin hian enge i mualphona ni a i 
hriata i zahpui le? I mualpho angaih lohna turin kan Lalpa Isua chuan 
mualphona chu ngainepin i tan a kaltlang a sin. I mualphona nia i hriat 
kha thlah tawh rawh!

RINNA THUPUAN
Ka hun kal tawhte chuan min ti hrehawm tawh lovang. Ka Lalpa Isua 
chuan mualphona lak ata chu min tlan chhuakin nun zalen min pe tawh. 
Ka Lalpa, ka lawm e, ka ZALEN ta!

LO CHHIAR BELH TUR
Rom 10:11

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 89:38-91:13

TINGE KA TAWNGTAI CHHAN 
A LA NIH LOH?

 Inr inni,  July 5

www.goodnewsdailydevotional.com

Kolossa 4:2 (MIZ)
Ṭawngṭai fan fan ula, chumiah chuan lâwmthu hril chungin ngaihven 
rawh u.

Kum hei leh chen rawng ka bawl ve hnu hian mi engzah chiahin nge hun 
rei tak chhung an tawngtai chung pawha chhanna an hmuhloh chhan 
zawhna hi min zawt ka hre thei mai ta lo. Tlangval pakhat phei chuan 
tawngtai chhanna ran dan thuruk a awm leh awmloh te  min zawt hial. 
A chunga kan chang tarlan khi uluk zawkin kan sawifiah dawn teh ang.
Grik tawnga proskartereo tih hi, a awmzia chu na tak nawr, beidawn 
loh, emaw hmalam awn lui tlat, chhunzawm tlat a beih fan fan sawina 
ani. Tirhkoh Paula chuan nghet taka tinzawn chunga tawngtai a, 
thlaraua nawr tlat a, beidawng lo turin min ti ani. Chu kan nawrna ah 
chuan lawmthu hril pawh telh turin min la ti bawk. Engvangin? Tawngtai 
chunga chutiang rilru i put tlat chuan i hnehna chu belchhung sa ani tih 
a hriat vang ani!
Unaute u, a chang chuan kan tawngtai thenkhat chhanna hi a rei chang 
a awm thin. A bik takin chu tawngtaina chu “special order” kan tih ang 
anih ngat phei chuan, na taka nawr tlat a eng dinhmuna ding chung 
pawha chhanna beisei reng tlat tura beisei i ni. I tawngtainaah khan 
beidawng suh. Na takin nawr lui zel la chumi pah chuan Pathian hnenah 
lawmthu hril tel zel bawk rawh- KHAIDIATTE CHU AN CHAT MEK E!

RINNA THUPUAN
Tawngtaina ah hian ka beidawng lovang. Vawiin atang chuan, a hma aiin 
ka tum chu tawngtai na in ka nawr na lehzual ani. Hnehna chu ka ta sa 
ani. Ka Lalpa Pathian ropui, ka lawm e! Amen.

LO CHHIAR BELH TUR
1 Thesalonika 5:17

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 91:14-94:16

I RINNA A NUNG EM?

Pathianni, July 6

www.goodnewsdailydevotional.com

Marka 9:23 (MIZ)
Tin, Isuan a hnênah, “Ringtu tân chuan engkim tih theih a ni asin,” 
a ti a. 

Kum 1983 hma kha chuan, biakhlatna hmanga mi be thlunzawm chawp 
chi lo kha chuan a theih ngai lohva. Mahse chu chu Motorola in DynaTAC 
800x, mobile phone hmasa an rawn tih chhuah khan thil a danglam ta 
ani. Khata tang kha chuan miten phone call pawimawh changa phone 
bula thut reng ngai lovin kal vel pah ten an keng thei ta a. Khami hma 
zawng kha chuan, mipui rilru kha biakhlatnaa inbe tur chuan khawl 
thlumzawm kher ngaia hriatna ah khan a tawp tlat mai ani.
He entirna hi i Kristian nunah i hmehbel chuan, i ringtu nun chu mite 
theihna leh hriatna tawpchin kha i tawpchin ani ang, mahse chu tak chu 
i tan chona ni zawk tu ani si.
Eng dinhmun pawh ram sum leh pai dinhmun vang emaw Daktor te 
sawidan avang emaw khan beidawnthlakah ngai tawh suh. Sumdawnna 
tan theihloh i nei lova, natna dam theilo a awm lo, i rinna i tih nun that 
chhung chuan.
Eng dinhmun mah theihlohah ngai tawh suh. I rinna i tih nun a i thawhtir 
chhung chuan engpawh i thlak theiin i chunga darthlalang ceiling zawng 
zawng pawh i vaw keh vek thei. Tichaktu che Krista ah chuan engkim i 
ti thei tih hre reng rawh.

RINNA THUPUAN
Ka rinna chu a sang thei ang berin ka herh nung ani! Mi te ngaihdan hian 
ramri min siamsak ve tawh ngai lovang; Krista rilru ka pu a, chumi avang 
chuan, nitin hnehna ka chang zel ani Isua hmingin!

LO CHHIAR BELH TUR
Johana 14:12-14

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 94:17-98:3



09

PATHIAN RAWNG BAWL

Thawhtanni, July 7

www.goodnewsdailydevotional.com

Tirhkohte 13:1-2
Tin, Antiokei khuaa kohhranho awmte zîngah chuan zawlneite leh 
zirtîrtute an awm; ...Lalpa rawng an bâwla, chaw an nghei laiin 
Thlarau Thianghlimin, ti hian a ti a....

Pathian rawngbawl awmzia hi i ngaihtuah ve tawh ngai em? A chunga 
chang ah khian zawlneite leh zirtirtute chutianga rawng bawl chu an 
awm a ti a, mahse chu chu enge a awmzia tak? Thil hote mahse kan 
Kristianna than nana pawimawh zet mai ani, kan hrilh ang che.

Pathian rawngbawl hi tih luih thil ani, kal pah mai mai theih ani lo. I duh 
thu ngeia nangman hun i insiam a ngai. A hmasa berah chuan, Amah 
chauh chu ngaihtuahin chibai buk la; TV off la, mobile off la, kawngka 
kalhin – Amah leh nangmah chauh kha in ni tur ani. I thlarau atangin 
Amah fakna leh chawimawina thu chhak chhuak la, fakna leh lawmthu 
sawina nen. I fak chhan kha hrilh la. A felzia leh mawizia leh hmangaihna 
nasat zia te hrilh bawk la; fakna thilpek hlan bawk rawh. Lalpa chuan 
hetianga a rawng bawl hi a chhang ngei ngei thin ani. Hetiang hun hi 
insiam fo la khaidiat tihchahna thiltihtheihna chu nasa zawkin i nunah i 
dawng zel mai ang.

RINNA THUPUAN
Lalpa ka lawm e, i rawngbawl theia min siam avangin, tun atang chuan 
nasa lehzualin ka bawl tawh ang. I hming tun atanga chatuan atana ka 
fak hian ka thlarau a hlim ani. Ka Lalpa ka Pathian ropui, ka hmangaih 
che!

LO CHHIAR BELH TUR
Hebrai 13:15

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 98:4-102:7

HETIANG RENGA HMANGAIHNA

Thawhlehni, July 8

www.goodnewsdailydevotional.com

Johana 15:”13 (MIZ)
Mihringin a ṭhian aia a nun a paih aliama hmangaihna nasa zâwk tu 
mân an nei lo.

Vawiin kan changthlan chuan kan Lalpa Isua chungchang ropui em em a 
tarlang a. Ama duhthu ngeiin kan tan A nun A hlan ani. Tu zawlnei emaw 
berampu emaw zirtirtuten an la tih ve ngailoh ani. Khenbeh tawk hmasa 
ber chu ani lo mahse midang aia thi hmasa ber ani.

Ama duhthu ngeiin A nun A hlan a. Amah khengbettu te lak atanga khan 
Amah a in chhanchhuak thei lutuk. Thiltihtheihna a nei a, mahse kraws a 
kala misualte tana thih chu a thlang zawk ani.

Kan Lalpa thiltih zawng zawngte kha nang leh kei min hmangaih vang 
ani. A rawn pian a, a nun a, a thih a, a thawh lehna chhan chu “nun 
tam kan neih theih nan” (Johana 10;10) a ni. Hetiang hmangaihna hi 
he khawvelah tunge nei ve? A chhanna chu tuman tih ani. Vawiin hian 
he Pathian hmangaihna nasa tak hi ngaihtuah la. Amah chu lawmthu 
hrilhin nun tam i neih theih nana a duhthu ngeia a nun a hlan avangin 
chawimawi rawh.

RINNA THUPUAN
Nun tam ka nei a ni tih ka puang e. Hlimna, thlamuanna, hmuingilna, 
hmangaihna leh malsawmna ropui tak taka khat chhandmna in a ken tel 
nun chu ka nei ani. Pathianin min hmangaiha; ka thinlung A ta ani! Lalpa 
ka lawm e! Amen

LO CHHIAR BELH TUR
Johana 3:16

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 102:8-104:4

RAWNGBAWLNA HNA

Nilaini,  July 9

www.goodnewsdailydevotional.com

Ephesi 4:11-12 (MIZ)
rawngbâwl hna thawk tûra mi thianghlimte tihfamkim nân, Krista 
taksa siam ṭha tûrin ṭhenkhat chu tirhkoh atân te, ṭhenkhat chu 
zâwlnei atân te, ṭhenkhat chu Chanchin Ṭha hriltu atân te, ṭhenkhat 
chu kohhran châwmtu leh zirtîrtu atân te a pe a.

Politician emaw, daktawr emaw, infiammi emaw I ni thei, a tha e. Mahse, 
I nuna kohna sang ber leh I tihtur pawimawh ber chu rawnbawlna hna 
thawh hi a ni. Thildangte chu a dawttu an ni. Pathianin rawnbawlna 
pangate kohhran hnena a pek chhan hi en rawh, “rawngbawlna thawk 
tura mi thianghlimte tihfamkim nan…” A awmzia chu eng hna pawh 
thawk la, rawnbawl tura tihfamkim I nihna tura inkhawma zirtir I ngai. 
Eng hna pawh thawk chungin Pathian Lalram tifamkimtu kan ni vek thei.

Vawiin hian, I thawhnaah, I zirna inah emaw university ah, i traning na 
hmunah emaw, kal la i mi tawh te zawng zawng hnenah chuan I chhunga 
Vanram malsawmna awm tawh chu leihbaw rawh. I thiante hnenah 
chuan Pathian hmangaihna hmuuhtir tu leh hriattir tuah tang rawh. I 
nghawng chhuah chu nangmah ngei pawhin mak I ti zawk ang.

RINNA THUPUAN
Ka hnathawhnaa ka chhuah pahin vawiinah hian, ka mi tawh apiangte 
hnenah Pathian hmangaihna ka lantir ang. Pathian rawngbawl hi ka hna 
lian ber ani a, vawiin atang phei chuan nasa lehzualin ka thawk ang Isua 
hmingin! Amen.

LO CHHIAR BELH TUR
1Petera 4:10-11

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 104:5-105:24

TIHDAM THEIHNA

 Ningani, July 10

www.goodnewsdailydevotional.com

Luka 5:17 (MIZ)
Tin, heti hi a ni a, chûng lai chuan ni khat chu a zirtîr a. Tin, a kiangah 
Pharisaite leh dân zirtîrtute ṭhuin an awm a, chûngte chu Galili leh 
Judai ram khaw tin aṭang leh Jerusalem khua aṭanga lo chhuak an 
ni a; tin, mi tihdam nân Lalpa thiltihtheihna chu a hnênah a awm.

Vawiina kan chang thlana kan hmuhah hian, ni khat chu Isua chuan Thu 
a zirtir a, tidam tura Pathian thiltihtheihna chu a hnenah a awm thu a 
sawi a. Thlarau Thianghlim chuan chu hmun chu damna thiltihtheihnain 
a ti khat ani, Isua rawngbawlna apianga a tih ziah dan ang bawkin, mitthi 
kaithovin, mitdel tidamin, phar te tihdamin an awm bawk a.

Vawiinah kal ta ila, chu Thlarau ngai reng Isua rawnbawlna hmuna 
damna thlentu chu nangmaha nungin a cheng a ni! I taksa kha Thlarau 
Thianghlim in a ni a, eng natna mah kha taksa ah khan a awm a rem 
tawh lo, dan lova rawn lut te chu an awm phal tawh suh.

I taksaa harsatna I tawhna laiah khan I kut nghat la, “Ka taksaah hian 
eng natna mah an awm ka remti tawh lo. He harsatna hi thi nghal a ka 
taksa chhuahsan nghal turin Isua hmingin thu ka pe e” tiin puang rawh.

RINNA THUPUAN
Thlarau Thianghlim ka chhunga a awm avangin damna chu ka chhungah 
a awm ani. Damna khawl pui chu ka chhungah ka nei ani. Ka dam 
chhungin damna ka chang zel ang a, kei leh ka chhungte daktawr ofis 
ah ka lut leh tawh lovang Isua hmingin! Amen.

LO CHHIAR BELH TUR
Rom 8:11

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 105:25-106:33

A TLAI LO, A HUN TAKAH 
A LO THLENG

Zirtawpni, July 11

www.goodnewsdailydevotional.com

Johana 11:39 (MIZ)
Isuan, “Lung hi chawi sawn rawh u,” a ti a. A thia farnu Marthi chuan 
a hnênah, “Lalpa, tûnah zawng a uih tawh ang; a thihna ni li a ni 
tawh si a,” a ti a.

Lazara kaihthawh anih khan Krista thiltihtheihna lan tirin a awm satliah 
lovin kan tunlai Kristian tamtakte rilru puthmang a ti lang ani.

Marthi-i chuan Pathian thiltiththeihna ring mahse, Isua chu ni laia a tlai 
thuin a lo tah khum anih kha. Pathian thu chuan ni engemaw zat kal ta 
khan an unaupa damloh thu kha Isua an hrilh tih a sawi a, ngatinge a 
hmanhmawh loh? Tinge a tlai?

A chhanna chu ho te; Isua kha a tlai lo, a hun takah a thleng ani.

Juda hnam danah chuan, mi an thihin an thlarau chu ni thum chhung a 
ruang bulah an la awmin an ring a. Ni li a la nghah khan Isua khan Lazara 
kha a thi chiang tawh a kaihthawh anih pawhin Pathian thiltihtheihna liau 
liau ani dawn tih a hmuhtir duh ani!

Kristian tamtakte chuan an duh huna Pathian a rawn chet loh avangin 
an vui a eng anga lian ruahmanna nge A neih pawh an ngaihtuah ngai lo! 
Ruahman tu fel ani tih a koh ani. Eng dinhmunah pawh, Ani chuan a hun 
takah nunna a rawn thlen ang!

RINNA THUPUAN
Pathian A TLAI NGAI LO! Ruahman tu fel Pathian ka bia. Vawiinah hian 
ka nun kawng tinrengah nun thar a rawn keng ani! Amen.

LO CHHIAR BELH TUR
Rom 8:28

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 106:34-107:38

I PIAN CHHAN I TIHCHHE THEI

Inr inni,  July 12

www.goodnewsdailydevotional.com

Galatia 1:15 (MIZ)
Tin, ka nu pum chhûng aṭanga mi tihrangtu leh, a khawngaihna 
avânga mi kotu Pathian chuan, 

Pathian Thu hian i tana a ruahmanna neihah a awmtir thei che a, mahse 
chu i pianchhan tihhlawhtlin chu i duhthlanna a innghat ani. I nuna 
Pathian kohna chhan leh chhanloh hi i mawhphurhnaa inghhat ani. 
Pathianin i tana a ruahmanna tha tak anga nun i duhloh chuan Pathian 
piantir chhan che hi i ti chhe thei. Entirnan, nun naran tak leh thil tlemtea 
i lungawi zel anih chuan, Pathianin a Lalram pawisa lam khawih thiam 
nih tir che a tum chu i ti chhe mek ani. Hre reng rawh, i tana a ruahmanna 
te chu i tana tha tur leh Ama ropuina tur zel ani!

Vawiin kan changthlan hian Pathian chuan i nu puma i awm hma pawhin 
Pathianin a serh hrang tawh che tih a nemnghet a. Natna leh retheihna 
nun i lo pawm khan, Kristaa i tana ruahmanna awm sa chu ti hlawhtling 
lo turin duh i thlang tihna ani. Kristian Kristaa a nihna hrechiangtu nih 
tlat thlang la, he khawvela ni tura a kohna cheah chuan ke pen zel rawh!

RINNA THUPUAN
Thaw vawikhat pawh ka lak hma khan, PATHIANIN MIN THLANG! Ka 
nuna min kohna chu ka tihhlawhtling ngei ang Isua hmingin! Amen.

LO CHHIAR BELH TUR
Jeremia 29:11

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 107:39-109:31

ENGTIANGA HARSATNA LIAN PAWH 
NISE

Pathianni, July 13

www.goodnewsdailydevotional.com

1Korinth 10:13 (MIZ)
Mihring tuar theih ang chauh lo chu thlêmna rêng rêng in chungah a 
thleng ngai lo. Pathian zawng a rinawm a ni, ani chuan in tuar theih 
tâwk aliam chu thlêmna in tawh a phal lo vang; in tuar theihna tûrin 
thlêmna rualin tlân chhuahna kawng a siam nghâl zâwk ang.

Hrereng rawh: Isua hi i harstanate tawpna ni lovin a chinfelna leh i 
beiseina a ni! Eng mi pawh ni la harsatna te chu i nun kawngah tawh 
tur a awm hrim hrim, mahse dinhmun sang zawk lawnna tura rahbi ah lo 
ngai hmiah zel rawh. I phal loh chuan an ti chhe theilo che. Vawiin kan 
changthlanin a sawi ang hian, eng anga harstana lian pawh tawk mek 
mah la, Pathian chuan a hnehna tura thiltihtheihna i nei tih A hria ani.

Piangthar tih awmzia chu Pathian nunna leh A mizia i thlarauah i nei 
tihna ani. Amaherawhchu, Kristaa an nihna an hriat loh thin avangin, mi 
tamtak chu hringnun harsatna te hian a bawhbet leh mai thin! Pathian 
fa i nih angin i nuna A thu a taka i hman khan i harsatna hmachhawn te 
hneh turin thiltihtheihna a pe zel che ani. Hringnun manganna lo thlenin 
lo in dawm kun duh tawh suh. Phur takin lo hmachhawn zawk rawh. 
Khaidiat tihchahna thiltihtheihna an chunga lenna chu i nei si a!

RINNA THUPUAN
Hmelma beihna zawng zawng hneh vek theihna thiltihtheihna Pathianin 
min pe tawh. Pathian nun leh a mizia chu ka nei a! Eng anga harsatna 
lian pawhin min ti chhe theilo! Amen.

LO CHHIAR BELH TUR
Jakoba 1:12

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 110-113

LU TUAK VEK TAWH

Thawhtanni, July 14

www.goodnewsdailydevotional.com

Sam 71:18
A ni, aw Pathian, ka tara ka lû ṭuak hun pawhin mi kalsan lul suh ang 
che; I chakna hi ṭhangthar lehte hnênah leh, I thiltihtheihna hi lo la 
awm tûr apiangte hnêna ka hriattîr hma loh zawng.

Hun kal tawh hlawhtlinna te vanga hmalam hun hlawhtlinna tur ngaihthah 
tluka rilru saltanna hi a awm lovang. Bible ah Davida chu hruaitu ropui 
ani tih te, rinna mi chak anih te, sipai huaisen, Goliatha that tu leh a 
mite chhanchhuaktu ani tih tarlanin a awm tawh, kum sawmhnih a tlin 
hma vekin! Chutiang khawpa hlawhtlinna nasa chu, a hun kal tawha 
hlawhtlinna te ngaihtuah letin hun hmang ta se, Pathianin a tana a ruat 
nun chu a zawh fel tawh tho tho.

Mahse a chunga kan chhiar ang khian, a lu tuaka a tar hnuah pawh, a 
chhuan te leh chhuan lo la awm zel turte hnena Pathianin a chakna a 
pholanna ni turin a la tawngtai ani! Kum engzat pawh niin eng dinhmunah 
pawh ding la, Pathian chuan i beisei aia nasain a hmang duh che! I tan 
thil tamtak A la dah ani. Hma lam pan lui zel rawh!

RINNA THUPUAN
Ka hun kal tawh hlawhtlinna te ka pel vek dawn! Ka hlawhtlinna tur hian 
tawp chin a nei lo. Pahtianin ka tan thil tamtak a la nei, ka suangtuah aia 
nasa daihin. Amen.

LO CHHIAR BELH TUR
Ephesi 2:20

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 114:1-118:9

HLAUHNA NGE NGAIHHLUTNA

Thawhlehni, July 15

www.goodnewsdailydevotional.com

Thufingte 9:10 (MIZ)
Lalpa ṭih hi finna bul a ni a. Mi Thianghlima hriatna hi hriat thiamna 
a ni.

“Hlau suh” tih tawngkam hi Bible ah hian vawi zathum sawmruk leh 
panga a awm a, kum khat atan ni tin a awm ani. Chuti si, ngatinge vawiin 
kan changthlan hian Lalpa tih chu finna bul a ni a tih? Chuti anih chuan, 
kan lehkhabu thianghlimin thlarauva thudik zawk a sawitum chu enge? 
Pathianin i tan hlauh dan tur a rawn sawi mai zawk ani. Tisa hlauhna 
a awm a, chu chu i tan a tha lo ani. Mahse, a chunga changin a sawi 
hlauhna hi chu ngaihhlutna thianghlim ani!

Bible in ngaihhlutna thianghlim a sawi awmzia chu Pathian leh Pathian 
thil te nasa tak leh ngaisang tak chunga zahthiam a ni. Kristian i nih 
angin, Pathian Lalram tana i thawh hnem dan hi A Thu i ngaihhlut dan 
a zirin a ni. Vawiin atang hian, nun satliah atanga tho chhuak turin 
thuthlukna siam la Pathian leh A kohna che chu nasa lehzualin zah bawk 
rawh, chu chu finna bul ani!

RINNA THUPUAN
Hmelmain ka chunga a tih theihah hlauh ka nei lo; chu ai chuan, Pathian 
ka hlau zawk! Ka nuna Amah ka zahthiam poh leh, Ani chuan sang 
lehzualin min chawisang zel ani! Amen. 

LO CHHIAR BELH TUR
Hebrai 12:28

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 118:10-119:40

PENGUIN INKUAHKHAWM ANG

Nilaini,  July 16

www.goodnewsdailydevotional.com

Luka 23:32 (MIZ)
nimahsela, i rin a bo loh nân ka ṭawngṭaisak che a ni; i hawi kîr leh 
hunah nangin i unaute tinghet ang che,” a ti a

Penguin te hi Khawvela hmun vawt ber ber tea awm an ni a, minus 
sawmruk Celsius a vawt ah te nitin an awm thin. An hmul te chu sik leh 
sa rapthlak tak tak hmachhawn tura siam niin an taksain ni sa leh lum 
a khawl theihnan thau tam tak an tasaah a awm bawk. Heng zawng 
zawng te hian Penguin inkuahkhawm kan tih chu a la tluk pha chuanglo! 
An han inkuahkhawm chuan (hnatlanga sik leh sa siamthat ani ber), a 
laiah chuan, chu an inkhuahkhawmna chuan Celsius sawmthum pasarih 
zeta lum te a siamchhuak thin.

Penguin te ang hian, Kristian i nih angin, he khawvel chhia leh vawt tawh 
tak laka ata inti lum a nungchhuak turin thiltihthiehna leh Pathian Thu 
pek i ni tawh. Chu pawh nise, Lalpaa i unaute tih ngheh tluka hlawkna 
nasa a awm lo, mahni tana tawngtai ai pawhin a hlawk zawk. Unaute leh 
chhungte i hmathlir ang nei te nena inkuahkhawm hi a pawimawh takzet. 
I tana an tawngtai ang bawkin khawvel ram hrang hranga i unaute tan 
tawngtai ve thin rawh.

RINNA THUPUAN
Penguin te inti lum tura an inkuahkhuawm angin, eng ang dinhmunah 
pawh ni se, Lalpaa ka unaute chu ka tawngtaipuiin anmahni leh keimah 
ngei pawh ka inti nghet ani, Isua hmingin! Amen.

LO CHHIAR BELH TUR
1 Thessalonika 5:11

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 119:41-96

MALSAWMNA KALKAWNG

Ningani, July 17

www.goodnewsdailydevotional.com

Exodus 4:2-3 (MIZ)
Tin, Lalpa chuan a hnênah, “I kuta mi kha eng nge ni?” a ti a. Ani 
chuan, “Tiang,” a ti a. 3Tin, ani chuan, “Leiah khân han paih teh,” a 
ti a. Tin, leiah chuan a han paih a, rûlah a lo chang ta a; tin, Mosia 
chuan a tlânsan ta a

Kristian tluklehdingawn tel chu nasa taka tawngtaiin, an nun siamthata a 
awm nan Bible in a sawi malsawmnate a vur turin Pathian an dil thin a, 
mahse A malsawmna kalkawng Aman a thlan sak chu an hmuh hmaih 
si thin. Pathian hian A malsawmna rawn thlen tu tur kalkawng mumal a 
awm lovin i nun a ti hausa ngawt dawn lo.

A chunga kan chang chhiarah khian, Pathian chuan Mosia chu a kutah 
enge a neih a zawt a. Zawlneiin a ken tiang chu, awm lo viau angin 
lang mahse, Aigupta ram puma Lalpa thiltihtheihna tarlanna ani ta ani. 
Chutiangin nangpawh, eng anga te anga lang pawh nise, Pathianin a 
Thu a a tiam zawng zawngte i hnena a rawn thlentir theih nan kawng 
lo buaitsaih rawh. I nun engkim kha A hnenah hlan la thilmak tamtak lo 
hmu zel rawh le!

RINNA THUPUAN
Ka sumdawnna hi Pathianin mal min sawmna kalkawng a ni. Ka zirna hi 
Pathianin mal min sawmna kalkawng a ni. Ka nun a engkim hi, a lian a 
tein, ka hnena malsawmna rawn kalkawng vek an ni! Amen.

LO CHHIAR BELH TUR
Luka 16:10

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 119:97-160

SUM; MITVAIHNA THIAH

Zirtawpni, July 18

www.goodnewsdailydevotional.com

1 Korinth 3:21 (MIZ)
Chuvângin, tu mân mihringte chhuang suh se. Engkim hi in ta a ni 
vek si a;

Pathianin khawvel a siam khan, sum hi a awm ve lo! Sum hi chu mihring 
thanna in a ken tel ani. Mahse, mi tamtak chuan Van atanga tla angin an 
ngai a, a dik lo. Bank a i sum te kha a pawisa hlirin a awm lova computer 
a digital a chhinchhiahna i hming nena inthlunzawm in a awm chauh tih 
i hria em? Chu chuan, tunlai khawvelah chuan, sum hi mitvaihna thil mai 
mi retheite mita awm chauh ani tih a nemnghet a ni.

I hlutna tak tak hi i ip leh bawm te a tangka awm zat ah khan a innghat lo. 
Rehtiehna hi sum neih tlem a ni lo. I thinlung leh ngaihtuahna hmasawn 
tir tura hma i lak tlat chuan, i nungchang chuan sum engzahin nge i thu 
awih dawn tih a control tawh ang.

Sum hi inthunun tir suh, mitvaihna thil mai ani! Bible pawhin Vanah kan 
rote khawl turin min ti, chu chu a pawimawh zawk. Tangka ngainatna 
lak ata talchhuak la, awlsam takin i hnenah a rawn kal mai ang. Pawisa 
chungchang thilte atangin i rilru la sawn rawh. Chu ai chuan, i nuna 
Pathian thiltumte en zawk la, thildang zawng chuan an rawn zui mai ang.

RINNA THUPUAN
Sum hi ka chunga thuneitu a nilo! Pathian Thu hmanga hma sawn tura 
hun ka inpek hian, sumin min uksak dan chu ka thlak a ni. Amen.

LO CHHIAR BELH TUR
Matthaia 6:33

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 119:161-124:8

THIAN MAI NI LO

Inr inni,  July 19

www.goodnewsdailydevotional.com

Johana 14:16 (MIZ)
Tin, Pa ka dîl ang a, ani chuan Thlamuantu dang a pe ang che u, 
chatuana in hnêna awm tûrin;

Inlaichinna reng reng, nupa emaw thian pawh ni se, a chhiat tanna chu 
in biakpawhna a tawp atang hian ani. Kristian tamzawk chuan an nuna 
Thlarau Thianghlim pawimawhna an hre lova, nitina Ani nena inbiak 
pawh an hlamchhiah phah thiin. Pa Pathian chu Vanah a awm a, Lal 
Isua pawh Vanah a awm a, a awmzia chu vawiin Pahtian inlaichinna kan 
neihpui theih chu Thlarau Thianghlim hi a ni! Ani chuan Isua chu a takin 
min hriattir a, chumi vang chuan Ani hriat satliah ni lovin biak ngun i 
mamawhin, i nun kawng tinrenga tel tir ve a tuil takzet ani.

Pathian Thu chuan Ani chu Thlamuantu chatuana kan hnena awm tiin 
a sawi a. Chuvangin harsatna leh manganna i tawhin malin i awm lo a 
chhan chu tanpui vartu hnai reng i hnenah a awm ani. Thlarauva ngun 
taka tawngtaiin Thlarau Thianghlim nena in inlaichinna chu siam la rah 
tha leh duhawm tak tak hmu rawh le.

RINNA THUPUAN
Thlarau Thianghlim hi ka tan thian satliah a nilo. Ka nitin nunah ani chu 
ka tel tir ve a. Ani chu ka hnenah a awm reng tih ka hria; tawngtaiin Ani 
chu ka be nitin thin ani. Amen.

LO CHHIAR BELH TUR
Johana 14:26

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 125-131

AR BAWMA MUPUI

Pathianni, July 20

www.goodnewsdailydevotional.com

Hosea 4:6 (MIZ)
Ka mite chu hriatna tlâkchham avângin tihboral an ni a, Hriatna 
i hnar avângin kei pawhin ka puithiam i nihna ata ka hnar tawh 
ang che. I Pathian dân i theihnghilh vei a, Kei pawh hian i fate ka 
theihnghilh ve ang.

Kristian tamzawk hian chhandamna kan hmuhdan hi a zim em em mai 
a. Isua kha kan sual leh kan chaklohna te rawn phur satliah emaw an ti 
a, chu chauh ani reng reng lo. A thawhlehna hian nun satliah chunglama 
nung turin thiltihtheihna a pe che ani! Rehtiehna leh damlohna te hi nitin 
nunin a ken tel an ni, nang, Pathian fa erawh chuan chu chu i pawmlo 
thei.

Pathianin i nundan tur ni lova anga thiltleng i lo pawm zam hian, mupui 
ar bawma khung ang i ni! Van lal mah ni la, arte te nena i nun chhung 
chuan, anmahni anga awmin an natna ang te i kai ve ang. Nun satliah ah 
rei tak i awm chuan eng anga sangin nge i thlawh theih i hre ngai lovang. 
Pathianin a siamdan ang chein che chhuak tawh rawh, he khawvel dan 
piah lama thlawk tura piang i ni. Chutiang chuan nung rawh!

RINNA THUPUAN
Ka thlawk sang zel! He khawvela piang mah ni ila, helai ami ka ni. Hmelma 
beihna zawng zawng chungah ka thlawk ani. Min tina thei hmanrua chu 
an la siam chhuak lova a awm ngai bawk lovang Isua hmingin!

LO CHHIAR BELH TUR
Rom 12:2

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 132:1-135:14



23

I TAKSAAH PATHIAN CHAWIMAWI 
RAWH

Thawhtanni, July 21

www.goodnewsdailydevotional.com

1Korinth 6:20 (MIZ)
mana lei in ni tawh asin; chuvângin, in taksaah chuan Pathian 
chawimawi rawh u.

Ringtute Thlarau Thianghlim biakbuk kan nih thu hi chu thuhrilna hmunah 
te pawh hre ngun viau tawh mah ila, tu vak mah hi a taka nunpui kan 
awm mang hauh lo. Bible chuan kan taksa hi Pathian in ani tih min hrilh 
a, chuta Amah chawimawi chu kan mawhphurhna ani. A awmzia chu, i 
taksa kha sual leh Setana leh natna ten a tihchhiat i phal tur a ni lo.

Thlarau Thianghlim biakbuk a nih angin, i hriselna pawh a tha tur ani 
a, Pathianin famkim tura a duan i nih angin, i taksaah famkimlohna 
engpawh i dodal zel tur ani! Thlakthlengna diklo i taksaah a thleng tur 
ani lo a chhan chu THlarau Thianghlim a chhungah a chen avangin. Eng 
pawh tawng la, i taksaah damna leh hriselna puang zelin Pathianin a 
siamdan che kha puang tlat rawh!

RINNA THUPUAN
Ka taksa hi a famkim a! Eng natna mahin ka nun a tichhe theilo. Pathian 
keimahah a nung. Diabol, a chaklo zawk i ni zel dawn Isua hmingin! 
Amen.

LO CHHIAR BELH TUR
Rom 8:13

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 135:15-138:3

HRECHIANG LOTU HMELMA

Thawhlehni, July 22

www.goodnewsdailydevotional.com

Kolossa 3:3 (MIZ)
In thi tawh a, in nunna chu Pathianah chuan Krista hnênah thuhrûkin 
a awm si a.

Kristian tamzawk chuan diabola hian an engkim mai a hre fai vek emaw 
an ti thin a hei hi thil diklo ani. Diabola hi a rau lemlo, thlarau thiila siam 
mah ni se. A awmzia chu thlarau thil hriat theihna a nei lo. I nitin nuna 
harsatna i hmachhawn te kha i chhanna leh awmdanin i lantir hma loh 
chu hriatna a nei miahlo. Ngaihtuah mah la Setana khan Vanramah 
Pathian fakin meialh chungah kalin hun a hmang a, mahse he Leia Isua 
a hmuh khan a hre leh miah lo.

Bible chuan Kristaah thuhrukin kan awm a ti. A awmzia chu kan khingpui, 
Dibola chuan, kan chetdan a hre miahlo. A hriat lohna hi remchangah 
hmang la. I taksaa natna i neih pawhin damna puang tlat la. I bank 
account a ruah pawhin hausakna puang tlat rawh. Hmelmain engmah 
a hre lo!

RINNA THUPUAN
Diabolan min tichhe turin thiltihtheihna a nei lo. Thil hrechiang lotu 
hmelma a ni. Pathian Thu mil zelin ka tawng tlat ani, ka dinhmun angin 
ni lovin. Isua hmingin, hnehtu ka ni! Amen.

LO CHHIAR BELH TUR
2 Korinth 2:11

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 138:4-140:13

RUHROTE CHUNGA ZAWL
THU PUAN

Nilaini,  July 23

www.goodnewsdailydevotional.com

Ezekiela 37:4-5 (MIZ)
Tin, ani chuan ka hnênah, “Hêng ruhte hnênah hian thu sawi la, an 
hnênah, ‘Aw, nangni ruh rote u, Lalpa thu hi ngai rawh u. Hêng ruhte 
hnênah hian Lalpa Pathian chuan heti hian a ti a ni: “Ngai rawh u, 
nangmahniah thaw ka luhtîr ang a, in nung ang.

Pathian Thu chuan, he hun hnungah hian Ringtu zawng zawngten 
thu hril lawk thiltihtheihna hamn theihna kan nei tih a sawi. Mahse, he 
remchang tha lutuk hi hmang tangkai hmuh tur an vang em em lawi 
si. A chunga kan chang chhiarah khian Pathianin Ezekiela chu ruhro 
awmkhawmte hnena zawl thupuang turin a ti a, reiloteah chuan, ruhrote 
chu tisain a rawn tuam ani.

Pathian fa i nih angin, i dinhmun kha eng anga thi tawh angin lang 
mahse, nung tura zawl thu puan khum tura thuneihna pek i ni! Vawiinah 
hian i dinhmun te chungah thu puang rawh, punna thu te, damna leh 
ngai awh leh turin zawl thu puang la Pathianin i nun kawng tinreng a 
tungdin leh lai lo en rawh le.

RINNA THUPUAN
Ka dinhmunah hian zawl thu ka puang e! Ka chona hmachhawn te chu 
engpawh nise nunna ka puang e. Ruh ro zawng zawng te chu an rawn 
tho leh mek e TUNAH! Amen.

LO CHHIAR BELH TUR
Rom 10:9

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 141:1-145:7

HMANGAIHNA KAWNG ZAWH

Ningani, July 24

www.goodnewsdailydevotional.com

Johana 13:34-35 (MIZ)
Thupêk thar ka pêk che u hi, inhmangaih ula; keiin ka hmangaih 
che u ang hian nangni pawh inhmangaih ula.  In inhmangaih chuan 
mi zawng zawngin ka zirtîrte in ni tih chumiah chuan an hria ang,” 
a ti a.

A chunga kan chang chhhiar hi lar hle mahse, Kristian tamzawk te chuan 
nitin nuna hmang turin hrilhfiahna dawn hmasak ngaiin kan hre fu mai. 
Sakhaw dang zuitu te chu an sam tihdan leh an inchei dan atanga an 
hriat theih laiin, Kristiante hriat hran theihna chu hmangaihna ni turin 
Pathianin min thlan sak ani! Kristan misual kan nih laia a hmangaihna 
kan laka a lantir ang khan, A fate kan nih angin, kan unaute chauh ni 
lovin, kan thurualpui loh te thlenga hmangaih tur kan ni.

Thinrimna leh huatna hmun in ken hian i hriat lohin hmelma chu 
i nunah chet lakna hun tha i pe ani. I hun kal tawhah leh tunah ngei 
pawh midangten eng ang pawhin lo ti che mahse, huatna leh khakna 
chu hmun kian duh suh. Hmangaih har ber te pawh hmangaih lui tlatin 
Pathianin nen in inkar ti tha tlat la i nun kawng tinrengah hmuingilna i 
hmu ngei ang.

RINNA THUPUAN
Hmangaihna ka kawng ka zawh tlat ani. Ka awmdanah leh tawng danah 
te midang ka hmangaihna ka tilang zel ani. Hmelmain hmangaihna a do 
zawh loh avangin, hmangaih hi ka thlang zel ani vawiinah hian! Amen.

LO CHHIAR BELH TUR
Ephesi 5:2

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 145:8-148:6

CHHINCHHIAHNA CHU THAIREH A NI

Zirtawpni, July 25

www.goodnewsdailydevotional.com

2 Korinth 5:17 (MIZ)
Chumi avâng chuan tu pawh Kristaa a awm chuan thilsiam thar a lo 
ni a; thil hluite chu a ral ta a; ngai teh u, a lo thar ta.

Kristain a thihna leh thawhlehna a min chhandam hnuah, Kristian tamtak 
te chu an hun kal tawh tihsual ten la tibuaiin chhandamna an chan hnu 
fe ah pawh a zar an la zo tlat thin. Hei hi mi tamtak thil tawn nimahse, 
Pathianin i nun atana a duh ani reng reng lo. Hei hi a chhan ni a lang chu 
mi tamzawk hian ngaihdamna awmzia kan hriatloh vang ani. Kraws a 
Pathianin min ngaihdam khan, kan sualna chhinchhiahna zawng zawng 
chu A thai chhe vek ani.

Dan inrelbawlna ah chuan, mi in thiam a chan chuan, an sual tih tawh 
zawng zawngte lak atangin an fihlim a, an felna puanin a awm thin. Hei 
hi ani Kristan Kraws a a tihsak che chu. I hun kal tawh sualna zawng 
zawng thai chhia in, i tihsual zawng zawng a paihbo ani. I hun kal tawh 
sualna bawihah tang tawh lovin, Kristaah chuan thil siam thar i ni, thil 
hlui te chu an ral tawh. I hun kal tawhin i nihna a hril lo!

RINNA THUPUAN
Nimin chu a liam tawh vangin Pathian ka fak ani. Kristaah chuan thil 
siam thar ka ni a, ka hun kal tawh tihsual leh khawlohna te chu thai bo 
an ni. Ka hmalam hun a eng; Isu ka lawm e! Amen.

LO CHHIAR BELH TUR
Isaia 43:18-19

NI 365 BIBLE CHHIAR CHHUAH CHO NA
Vawiina i lo chhiar tur bung: Sam 148:7-150:6; Thufingte 1:1-2;9

DUHSAKNA A FAIR NGAILO

Inr inni,  July 26

www.goodnewsdailydevotional.com

Sam 5:12 (MIZ)
Mi fel chu mal i sâwm dâwn si a; Aw Lalpa, ani chu phaw ang hian 
duhsaknain i hual vêl ang.

Han mitthla teh, silai hmanga inrawkna thlennaah, rukru chuan 
tlanchhuahna kawng sial nan dan kengkawhtu te lam chu hawiin a silai 
a hmetpuak a. Silai mu chuan a tum chu thlehin, a bula civil mi lo awm 
pakhat chuan a tuar ta ani. Engvangin nge police pa chu a hima civil 
mi chu a hliam si? Duhsakna in hna a thawk ani Hmelma thiltumte chu 
engpawh nise, Pathian fate kan nih angin, an beihna lak ah chuan kan 
him ani, police pa ang bawk khan him pialin kan awm ani.

Hei hi a fairlo i tih chuan, a tur ve reng ani! Lal Isua ah chuan, he khawvela 
kan awm pah hian hlep kan nei bik tlat ani. Khawvel mite ai hian pen 
tamtakin kan hmasa tlat. Thim zinga kal te aia chungnung turin Pathianin 
i nun kawng tinrengah duhsakna a pe che. A Thu chu i nunah a taka i 
hmanin, a duhsakna tawp neilo chu i tan a tawng zel ang!

RINNA THUPUAN
Duhsakna hi fair tura siam a ni lo! Isua kaltlangin, ka elpuite chunga 
awm turin duhsakna ka chungah a awm ani. Ka tan inelna a awm ve lo. 
Halleluiah!

LO CHHIAR BELH TUR
Thufingte 3:4-5

NI 365 BIBLE CHHIAR CHHUAH CHO NA
Vawiina i lo chhiar tur bung: Thufingte 2:10-5:14

INREMNA RAWNGBAWLNA

Pathianni, July 27

www.goodnewsdailydevotional.com

Rom 1:16 (MIZ)
Chanchin Ṭha chu ka zahpui si lo va; tu pawh a ring apiangte tân 
chhandamna tûra Pathian thiltihtheihna a ni si a; a tîrah Juda mi tân 
a ni a; tin, Grik mi tân pawh a lo ni leh a. 

Keini Kristiante hi, inremna rawngbawlna thawk tur leh, hmun tina 
thlarau bo te Lalrama hruai tura koh leh tirh kan ni. He hna hi tlin taka 
thawk tur chuan, A thu leh, A nihna leh A tumah i chian hle angai ani! 
Kan chang thlanah khian, Tirhkoh Paula chuan a rinna thu chiang takin 
a sawi a, A nuna Krista nihna chu nghet taka vuanin, a rinna chu huai 
takin a puang ani.

Chutiang bawkin keini Pathian fa, nangpawhin Krista chanchintha hi 
zahpui suh; i kalna apiangah thehdarh rawh. Pathian nun leh A thlarauvin 
thuam i ni tawh. Chuvang tak chuan he thutak hi mite hnena i hriattir ve 
angai, Lalpa kohna che tihhlawhtling turin. Vawiin hian Thlarau bo man 
rawh. I rawngbawlna ani.

RINNA THUPUAN
Inremna rawngbawl hna thawk tura koh ka ni a, thlarau bo mantu 
hlawhtling ka ni. Tun kum hian midangte Krista hnena hruai thleng tura 
ke beihna chu a hlawhtling lehzual dawn tih ka puang e. Amen.

LO CHHIAR BELH TUR
Thufingte 11:30

NI 365 BIBLE CHHIAR CHHUAH CHO NA
Vawiina i lo chhiar tur bung: Thufingte 5:15-8:11

I THINLUNG VENG THA RAWH

Thawhtanni, July 28

www.goodnewsdailydevotional.com

Thufingte 4:23 (MIZ)
Thil dang ber aiin i thinlung vêng ṭha rawh, Nunna lo chhuahna a 
ni si a.

Kristiante zingah thinlung ven that a ngaih thu hi thil thar ani lo, mahse 
hei hian enge a kawh tak? Bible chuan, i ngaihtuahna te chu i thinlung 
atangin a rawn chhuak tih a sawi a, i ngiahtuahna awmdan atang chuan 
a tha nge thalo a hriat nghal theih. I pianthar khan, hmangaihnaa khat, 
Pathian mizia tinrenga khat thinluing pek i ni. A fa i nih angin, chumi ven 
that chu Lalpan a siamdan anga awm tir chu ani.

Pathian Thuah entirna hrang hrang, Davida atanga Solomona te nunah 
te chu thianghlimna vawn loh hlauhawm zia chu kan hmu a. I ven that 
loh chuan, hmelma thil bawlhhlawhte chuan i nunah awmhmun i khuar 
tir ani. I thinlung chu Pathian Thu hmangin ti fai zel a Pathian thatna in i 
nun pumpui a rawn fan lai chu lo en rawh le.

RINNA THUPUAN
Vawiin hian, ka thinlung hi meialhin ka hung a. He khawvel thilte hian Lal 
Isua tana ka thianghlimna hi engtikah mah min chhuhsak ngai lovang 
Isua hmingin! Amen.

LO CHHIAR BELH TUR
Philipi 4:8

NI 365 BIBLE CHHIAR CHHUAH CHO NA
Vawiina i lo chhiar tur bung: Thufingte 8:12-11:11

A KUTCHHUAK TE KAN NI

Thawhlehni, July 29

Ephesi 2:10 (MIZ)
Thil ṭha ti atân Krista Isuaah chuan siama awmin, ama kutchhuak 
kan ni si a; chu thil ṭha tih chu kan awmna tûrin Pathianin a buatsaih 
lâwk a ni.

Company reng rengin in anga an neih chu, an lirthei siamthar emaw an 
phone siamchhuah thar emaw pawh ni se, chhuang taka tlangzaraha 
an kutchhuak ani tih hriattir hi an chak thin. Hetiang bawk hian Lal Isua 
pawn a en che. Lirthei te leh phone te anglo takin, Pathian thilsiam reng 
reng a tha famkim a, battery chhia emaw buaina neuh neuh nei a awm 
ngailo! Pathian Thu chuan A kutchhuak ropui leh Siamtu ropui siam ngei 
i ni tih a sawi!

Pathianin A chhinchhiahna nangmahah a dah tawh, a awmzia chu, 
natnate, retheihna te leh khawvel thilte in bawhbehtir lo turin a beisei 
che a chhan chu anni aia chak zawkin A siam che ani! Hmelma hmanraw 
neih zawng zawngte aia chak zawkin a siam che. Chuvangin, nun satliah 
a nung tur angin in ngai tawh ngai suh. Chhe lai nei miah lova siam i ni. 
A kutchhuak ngei i ni e.

RINNA THUPUAN
Pathian thilsiam famkim ka ni. A rilruah felfai takin min duang ani. A 
kutchhuak leh siam ka ni; sual tello nun ka hmang reng tawh! Amen.

LO CHHIAR BELH TUR
Sam 139:14

NI 365 BIBLE CHHIAR CHHUAH CHO NA
Vawiina i lo chhiar tur bung: Thufingte 11:12-13:25

RILRUA NGIALNGHEHNA

Nilaini,  July 30

Jakoba 1:8 
rilru bulbâl nei lo, a thiltih zawng zawnga nghet lo

Kristian tamtak te chuan rinna thupuan neiin an ruhah te chakna 
puangin, an thil kaltlang mekah te chakna te, an chona hmanchhawn 
mekah hnehna te leh a dangte an puang a, mahse an chezia chuan an 
thupuan te chu a kalh leh hlak si thin! Pathian thilah hian rilru phir neih 
a theihloh. A thiltihtheihna pek che i ring dawn nge rinhlelhna chuan i 
khat reng dawn?

I rilru a phir chuan, Pathian Thu Amplified Bible ami a chunga kan 
chhiar ang khian bulbal nei lo, mi nghet lo i ni tihna ani! Chu chu Kristian 
awmdan tur ani lo reng reng.

Pathian thutiamteah chuan huai takin i kal tur ani. Bible chuan mihringte 
anga dawtsawi ve thin ani lo a ti, chuti chu he hringnuna thuneihna A 
pek che zawng zawngte chu, A pe takzet che! Nghet takin i rilru siam la, 
Pathian Lalram thilahte hian rinhlelhna ne tawh suh.

RINNA THUPUAN
Rilru bulbal tak ka nei a! He khawvel thil te hian awlsam takin ka intihbuai 
tir tawh ngai lovang. Pathian thilteah chuan nghet takin ka rilru ka dah 
tawh ani! Amen.

LO CHHIAR BELH TUR
Ephesi 4:14

NI 365 BIBLE CHHIAR CHHUAH CHO NA
Vawiina i lo chhiar tur bung: Thufingte 14-16

NGAWIH TLAT!

Ningani, July 31

Sam 34:19 (MIZ)
Mi fel hrehawmnate chu a tam a; Nimahsela, Lalpan chûng zawng 
zawngah chuan a chhan chhuak ṭhîn.

Lemchan hlawhtling takah changtupa angin han in mitthla la. I hlawhtlin 
ngei na turin kar tamtak i inpuahchah a, sawitur te zirin leh chet dan tur 
te chu nitin enlawkin i awm a. He thawnthu ah hian nang, a changtu ber 
chu, chak turin ziah i ni! Hetiang hi ani Pathian fa i nih anga hringnun i 
hmachhawn dan tur chu! Pathian Thu chuan ziah sa nun kan hmang a 
ti! A tawpah i chak bawk. Eng anga hrehawm pawh hmachhawn la, i 
hnehna chu a chiang a, i tihtur awmchhun chu nangmah lo nih mai kha 
ani.

Pathian chu lalutin a taka ti bawkin lo in buatsaih la. Eng indona mahin a 
hneh ngai lovang che. A chunga kan chang chhiar khian i hrehawmnate 
zawng zawngah Lalpan a chhanchhuak dawn che tih a sawi tawh. He 
lemchanah hian, a tawpah hnehna i chang.

RINNA THUPUAN
Hnehtu ni tura siam ka ni! Lemchan angin, ka hmaa Pathian Thu awm ka 
zawm zel chuan, eng dinhmunah pawh chiang takin hnehna ka chang 
zel ang! Amen.

LO CHHIAR BELH TUR
1 Johana 5:4

NI 365 BIBLE CHHIAR CHHUAH CHO NA
Vawiina i lo chhiar tur bung: Thufingte 17-20

HMAWLHTE LEH LUNGTE

Zirtawpni, August 1

Thufingte 18:21 (MIZ)
Lei thiltihtheihnaah chuan thihna leh nunna a awm a, A ngainatute 
chuan chumia rah chu an ei ang.

Tawngkam lar tak, “hmawlhte leh lungte chuan ka ruh an ti tliak thei ani 
mahna, mahse tawngkam mai mai hian min ti na lovang” tih a awm a. 
Midangte tawngkam chu i lo pawm duhloh chuan i nunah nghawng a 
nei lo thei mahse keimahni tawng chhuah ngei erawh hi chuan kan hriat 
phak bakin kan nunah nghawng lian tak anei thei ani! Vawiina i dinhmun 
pawh hi a hmaa i tawngka chhuak rah kha ani.

Pathian Thu chuan leiah nunna leh thihna a awm a ti a, chuti anih 
chuan i nuna thi lai te kha i tawngka chhuak hmangin i kaitho thei anih 
chu. Chutiang bawkin, i nunah a thalo zawng i chhakchhuah chuan 
hlawhtlinna i tan a harsa thin! Vawiin hian i tawngka chhhuak te uluk la 
Pathian malsawmna i nunah lo luah luh tir rawh.

RINNA THUPUAN
Ka tawngka chhuak te hi hriamhrei ai pawhin an hriam zawk! Ka lei 
thiltihtheihna hmangin, ka nun leh ka vela thi te chu ka kaitho ani. Ka tan 
thil ropui a thleng mek Isua hmingin!

LO CHHIAR BELH TUR
Jakoba 3:5-6

NI 365 BIBLE CHHIAR CHHUAH CHO NA
Vawiina i lo chhiar tur: Thufingte 21-23

THILTIHTE LEH KAWNGTE

Inr inni,  August 2

Sam 103:7 (MIZ)
A kawngte chu Mosia a hriattîr a, A thiltihte chu Israela thlahte a 
hriattîr bawk a.

Pathian thiltihte leh kawngteah hian danglamna lian tak a awm! Mosia 
hunlai khan Israel fate khan Pathian thiltih makte kha ngaia nei khawpin 
an hmu zing a, Aigupta hremna sawmte, tuipui in then lai te an hmu a; 
A thiltih chu an hria mahse Mosia angin A kawng an hre lo! Krista taksa 
peng tamzawkte hian a thilmak mamawh em em si in, a rawn chhuahna 
nena inlaichinna thuk neih erawh an tum miah lo!

Pathian biakbuk i luh reng rengin, i tum chu Amah hriat chian ani tur ani 
Ani in enge a tihsak theih che tih aiin! Lalpa nena inlaichinna thuk nei 
tura tan i lak hian, A malsawmna te chu i nunah thil chiang sa a ni. A thu 
a lut thuk tur emaw i tawnjgtai tura hun i pek belh hian, A kawngte chu i 
in hriattir a chutia i tih chuan, Pathian khawngaihna leh duhsakna kawng 
i tan i hawn belh zel ani!

RINNA THUPUAN
Pathian thiltihte leh A kawngte ka hriat avangin, tun kumah hian kum 
dang a ka la hriat ngai loh Pathian nena inlaichinna thuk ka puang e. 
Khawngaihna leh duhsakna chu ka nunah a luangliam ani Isua hmingin!

LO CHHIAR BELH TUR
Jakoba 4:8

NI 365 BIBLE CHHIAR CHHUAH CHO NA
Vawiina i lo chhiar tur: Thufingte 24:1-27:10

LI THUK LAM PAN RAWH

Pathianni, August 3

Luka 5:4 (MIZ)
Tin, thusawi a bân chuan Simona hnênah, “Li thûk lam pan la, 
sangha man tûrin in lênte dêng rawh,” a ti a.

Galili a thu a sawi zawhin, Isua chu Genesaret kamah a ding a, Simon 
Petera leh a thiante sangha man tum hlawhchham an len an sil mek lai 
chu a hmu a. Zankhuain chung sangha mantute chuan len an deng a 
mahse an hlawhchham a ni! Isua thusawi ah hian zirlai pawimawh ta 
a awm! “Li thûk lam pan la, sangha man tûrin in lênte dêng rawh,” A 
thupek chu Peteran a zawm chuan, sangha tam em em mai an man a, 
an lente chu a chat hial a.

Pathian fa i ni a, lui kama thu chungin buh seng tur i hmu teuh danw lo. 
Lui kam chuan i nuam tihna chin, i tlangnelna chin a entir a, tun kuma 
Khaidiat Tichattu kuma Pathian neih that ber i dawng duh anih chuan 
Pathian thupek che chu LI THUK LAM PAN RAWH tih ani! Tawngtai tam 
la, tuh tam la, bawl tam la; Pathian nena in inkar engkim kha a thuk 
zawngin kalpui la remchanna te chu i len chhungah an lo lut mai ang!

RINNA THUPUAN
Li thuk lam ka pan zel ani! Vawiin atang hian, Pathian lalram thuah a thuk 
zawngin ka thang zel dawn! Sangha in nghakuai lam a pan ang hian, tun 
kum hian, remchanna tamtak te ka lamah an rawn tlan ani. Amen.

LO CHHIAR BELH TUR
Sam 42:7

NI 365 BIBLE CHHIAR CHHUAH CHO NA
Vawiina i lo chhiar tur: Thufingte 27:11-30:33

MAHNI RAMA MIKHHUAL

Thawhtanni, August 4

1 Petera 2:9 (MIZ)
Nimahsela, thim ata chhuaka, a êng mak taka lût tûra kotu che u 
ṭhatna chu in entîr theih nân, nangni zawng chi thlan, lal puithiamho, 
hnam thianghlim, Pathian mite ngei in ni si a;

Mahni rama mikhual tih chu mahni ram inrelbawlna leh kaihhruai dan 
bakah tual chhung dan te laka inlak hran tihna ani. Hei hian khawvelah 
nghawng thalo tak nei thei mahse, Pathian fa tan chuan, remchanna tha 
tak ani si! A chunga chang ah khian, chi thlan, hnam thianghlim, Pathian 
mite tiin a ki che a, Isua Lal a i thlan ni atang khan he khawvel thilte lak 
ata hi lak hran i ni nghal ani!

Tunlai chhuante buaina hian nang chi thlan lakah engmah tih theih an 
neilo! Ram sum leh pai dinhmun, leilung chetdan leh hriselna inenkawlna 
leh lei lungngaihna ten nang Kristian, hnam thianghlim i nih tawh 
avangin i lakah khan thiltihtheih an nei tawh lo! Lal puithiam i ni, chi 
thlan, khawvel buaina te laka mi hrang i ni e!

Nimahsela, thim ata chhuaka, a êng mak taka lût tûra kotu che u ṭhatna 
chu in entîr theih nân, nangni zawng chi thlan, lal puithiamho, hnam 
thianghlim, Pathian mite ngei in ni si a;

RINNA THUPUAN
He khawvelah awm mah ila, khawvel ami ka ni lo! Khawvel thil tawn 
mekte hi ka tawn ve tur anni lo! Chi thlan ka ni! He khawvel kaldan 
chunga nung ka ni! Amen.

LO CHHIAR BELH TUR
Johana 17:16

NI 365 BIBLE CHHIAR CHHUAH CHO NA
Vawiina i lo chhiar tur: Thufingte 31; Thuhriltu 1:1-3:8

KA HNA HI A HLAWK ANI

Thawhlehni, August 5

Thufingte 14:23 (MIZ)
Thawh rimna zawng zawngah hian hlâwkna a awm a, Kâa sawi mai 
mai erawh chuan tlâkranna mai a thlen a ni.

Pathian fa i nih avangin i kutkawih hi a hlawk zel tur ani tih i hria em? 
A then emaw, a tamzawk emaw chauh ni lo, a vaiin! Hei hi thlarauvah 
thildik ni mahse, Kristian tamzawk chu an thute thiltiha an chhunzawm 
loh vangin, retheihna nasa tak te, damlohna leh tlakchhamna te an tawk 
mek. Kum a thar khan, mi maktaduai tel chuan, thla sawm leh pahnih 
chhunga an tih tum te an sawiho a an titi ho va. A chunga chang kan 
chhiar khian chung kan thusawi te a taka chhunzawm si loh chuan 
tlakranna a thlen tih a sawi!

Hlawkna tih tawngkam hian sum leh pai neih belhna chauh ni lovin, 
zirnaah te, chhungkua leh nupa inkara hnianghnarna, hmasawnna leh 
hlawhtlinna te a sawi a, hlawhtling tura i hmalakna chuan hlawhtlinna 
a hring tur ani tih hre tawp rawh. Thil tumte sawi mai maiah tawp tawh 
lovin a takin ti rawh. Pathian chuan i hlawhtlinna turin engkim a chhawp 
lawk tawh tih hria la, i thiltumte ah chuan insawrbing in enge lo thleng 
chu en rawh le!

RINNA THUPUAN 
Ka thiltih apiangah hlawhtlinna ka hmu zel ani tun kum hian.. Ka thu 
te chu thiltihin ka chhunzawm ang. Eng kawngah pawh ka hnathawhin 
hlawkna min thlen zel ani Isua hmingin! Amen.

LO CHHIAR BELH TUR
Joba 22:28-29

NI 365 BIBLE CHHIAR CHHUAH CHO NA
Vawiina i lo chhiar tur: Thuhriltu 3:9-8:17

DELILI THU

Nilaini,  August 6

Roreltute 16:16 (MIZ)
Tin, heti hi a ni a, ni tin a ngen tlut tluta, a thlêm a thlêm ṭhin avângin 
thihna khawp hialin a rilru a lo mangang ta a

Delili khan Samsona kha a taksa ni lovin a tawngkam in a thlem ani. A 
chanchin hi hrusualna leh tisa chakna thlemnain mi a tih chhiat dan mai 
ni lovin, tute bulah nge i awm a eng thu nge an sawi thin tih pawimawh 
zia entirna ani bawk! Samsona khan Pathian pek thiltihtheihna nasa tak 
a keng a, mahse a bul hnaia a awmtir pakhat vang khan, kawng a bo 
phah thak anih kha.

Bible hmun tamtakah bumna leh sualna thu te i tana ralthuam hlauhawm 
an chan theih dan kan hmu a, diabola pawhin Vana vantirhkohte pawh 
kha thiltihin ni lovin a thuin anih kha a bum vek ni! I thu hriat thinte 
hmang khan i hmakhua i ti chhe vek thei. Pathianin a kohna che ti buai 
thei thute chu dah bo la. TI buai theitu che hruihrual chu ti chat rawh, 
thiltihthiehna i nei, HMANG CHHUAK RAWH!

RINNA THUPUAN
Pathian ka chhungah a nung, ka hlawhchham theilo. Hmelma thuten 
min ti tlu theilo. Diabola leh a hoten min phuarna thute chu tih chah vek 
anni Isua hmingin! Amen.

LO CHHIAR BELH TUR
1 Korinth 15:33

NI 365 BIBLE CHHIAR CHHUAH CHO NA
Vawiina i lo chhiar tur: Thuhriltu 9-12; Hla Than Khawm 1-2

RAH CHHUAH NEI TAWNGTAINA

Ningani, August 7

Luka 11:1 (MIZ)
Tin, heti hi a ni a, Isua khawii hmunah emaw a ṭawngṭai a, a 
ṭawngṭai zawh chuan a zirtîr pakhatin a hnênah, “Lalpa, ṭawngṭai 
dân Johanan a zirtîrte a zirtîr ang khân min zirtîr ve ta che,” a ti a.

Ziritite khan Juda sakhua zuitu niin hunbi neia tawngtaina leh ni bik 
tamtak heng Yom Kippur emaw Sabbath te an hnam dana lo nei an ni 
a, Isua hnena tawngtai dan an zawt hi mak tak ani. He changah hian 
thlarau thuril inthup a awm ani, kan hrilh ang che.

Lal Isuan thilmak lian tham a tih dawn reng reng khan Bible a hmuhdan 
chuan, tawngtaiin hun A hmang fal thin. A zirtirten tawngtai dan an zawh 
khan, rah chhauh neia tawngtai dan an zawt a ni!

Kristian tamzawk te chuan, tawngtaina in an tana a tih theih hriatna an 
tlakchham em avangin, an tawngtaina pawh Pathian hnena thil dilna 
ngawr ngawrah an hmang a mahse; tawngtaina hi i insiamremna ani! 
Tawngtaina hmangin i khawvel i siamrem anga, i nun kaldan i her rem 
anga chutichuan i tawngtai apiangin channa i hmu zel tawh ang.

RINNA THUPUAN
Thlarau kaihhruai tawngtaina thiltihtheihnaa thuam ka ni! Tawngtainaa 
ka thu chhak chhuah ten malsawmna a khat nun, engkima hlawhtling 
Lalram nun chu an thlen ang. Halleluiah!

LO CHHIAR BELH TUR
Jakoba 5:16

NI 365 BIBLE CHHIAR CHHUAH CHO NA
Vawiina i lo chhiar tur: Hla Than Khawm 3-8; Isaia 1:1-9

MALIN I AWM LO

Zirtawpni, August 8

www.goodnewsdailydevotional.com

Philippi 1:7 (MIZ)
Nangmahni zawng zawng lamah chutiang rilru put chu keia tân 
chuan a âwm rêng a ni, ka thinlungah ka vawn che u avângin; ka 
kawlbunnaahte, Chanchin Ṭha thiamna thu ka sawinaah leh ka 
tihnghehnaahte pawh, in zain khawngaihna chu mi ṭâwmpuitute in 
ni si a.

Sawidan lar tak awm chu, “Mihring hi thliarkar ni lovin, mahni chauh 
pawhin, khawmual theuh, khawvel ti famkimtu kan ni”. Mak i ti maithei, 
mahnia millionaire leh billionaire a insiam te pawh hi, midang remhiratna 
te, thilneih te emaw ngaihdan lakhawma hausa te an ni. Mi hausa 
Bill Gates pawh hi a pa chu dan lam hremi millionaire niin a nu pawh 
sumdawng hausa tak ani a chungte chuan nakin zela ama company 
tana mi pawimawhte nen an thlun zawm ani.

Pathian fa i nih angin, i hlawhtlinna hi chhungkuaah ni lovin, tu 
khawngaihna nge i tawmpui tihah a innghat a ni! Mi zirtirna leh hriattirna 
dawn i lo zawm hian, an khawngaihna dawnte chu i lo thlun zawm tihna 
ani. Hlawhchham ngaihna awm lovin, khawngaihna leh duhsakna chu 
i tan a thawk ani. Khawmual anga mal i ni lova, ram ropui tak Pathian 
khawngaihnaa khat GoodNewsRam i ni e!

RINNA THUPUAN
Malin ka awmlo, ram hausa leh lian tak ami ka ni a, ka khawngaihna 
tawm hi a tam tawk avangin engtikah mah ka hlawhchham thei lo. Amen.

LO CHHIAR BELH TUR
Johana 1:16

NI 365 BIBLE CHHIAR CHHUAH CHO NA
Vawiina i lo chhiar tur: Isaia 1:10-5:17

MI THIANGHLIM KA NI

Inr inni,  August 9

www.goodnewsdailydevotional.com

1 Johana 5:13 (MIZ)
Chatuana nunna in nei tih in inhriat theih nân, nangni Pathian Fapa 
hming ringtute hnênah hêng thu hi ka ziak a ni.

Zirchianna chuan, natna hlauhawm za zela panga atanga sawm te hi 
inthlahchhawn atanga kai ani a ti, a awmzia chu thisen kal zel chuan 
kum tamtak harsatna lo awm tawh chu hun lo la awm turah a keng thei. 
Kristaah chuan, Pathian chuan thim lalram hnuaia kun te kawl bun ang 
bun lova chhungkaw thara awm theihna hun tha a hawnsak che! Kristaa 
i nihna i hriat hian, A din chhan che anga ngeiin i nunah hlawhtlinna a 
chantir thei che.

Bible a rinna mi kan hmuhte zirtir Johana te ang khan hei hi an hre 
chiang a, kum sang tam tak hnuah pawh Johana mi Thianghlim tiin zir 
mite chuan an ko hial ani! Pathianin a siam chhan che i hriat hma poh 
leh, hmelmain a phuarna che chu i ti chat hma ani mai. Vawiinah hian 
i nihna diktak mi thianghlim i nih angin nun tum la, eng natna mah leh 
tlakchhamna mahin i thisen a chhui thei tawh lovang!

RINNA THUPUAN
Mi thianghlim ka ni! Pathian chhungkua ami, Krista taksa peng ka ni. 
Thisen thianghlim leh tihchhiat rual loh chu! Pathian fapa ka rin avangin 
nun famkimin ka nung ani! Amen.

LO CHHIAR BELH TUR
1 Korinth 3:18

NI 365 BIBLE CHHIAR CHHUAH CHO NA
Vawiina i lo chhiar tur: Isaia 5:18-9:12



43

TUNAH KHAWMUANG LOVIN

Pathianni, August 10

www.goodnewsdailydevotional.com

Sam 84:11 (MIZ)
Lalpa Pathian chu ni leh phaw a ni si a; Lalpa chuan khawngaihna leh 
ropuina a pe ang a: Dik taka awmte lakah chuan

Vawiin kan changthlan chuan Pathianin a fate tan engmah ui lovin duhsakna 
leh ropuina a pe thin tih min hrilh a, a awmzia chu, Ani chu i sumdawnna, 
i rilru, i zirna leh nun kawng zawng zawngah i hlawhtlin leh hlawhchhamah 
mawhphurtu ani. Zawhna awm ta chu, eng a ti nge, tawng thara tawng, 
bible ringa a thute sawi zuah zuah thei Kristiante hian tawngtaina leh ti ti 
naah pawh an malsawmna te diabolan a hren sak anga an la sawi reng?

Mak i ti maithei i malsawmna hi Setana tihtawp emaw tih khaw muan 
theih a ni lo! I phalna chauhin i nunah a in rawlh thei. Theihnghilh suh, kan 
Pathian, ropui ber chu, i chhungah a nung. Nangma duhthlanna chauh lo 
chuan i nunah tumahin an paih chhuak theilo.

Pathianin i tana duhdan anga nun i tumnaa dodalna leh harsatna tinrengte 
hi nangmaha Thlarau Thianghlim thiltitheihna awm leh bible duhdan i zawm 
khan i ti chhe vek thei. He Khaidiat Tichattu kumah hian eng ramhuai mahin 
i duhsakna dawn tur te an tichhe thei lo! Pathianin thiltha i tan a ui lo! Thil 
tha tinreng te chu i nuna lo lut turin thu pe rawh, khawmuang lovin!

RINNA THUPUAN
Hmelma ruahmanna engmahin tun kuma ka tana Pathian ruahmanna neih 
te an ti chhe thei lo. Hmelma chu a thu awihin ka ta tur te ka ruk tir tawh 
lovang. Ka malsawmna te chu TUNAH KHAWMUANG LOVIN lo kal rawh 
se Isua hmingin! Amen.

LO CHHIAR BELH TUR
Ezekiela 12:28

NI 365 BIBLE CHHIAR CHHUAH CHO NA
Vawiina i lo chhiar tur: Isaia 9:13-13:16

KHUA A VAR TA

Thawhtanni, August 11

www.goodnewsdailydevotional.com

Ephesi 4:26-27 (MIZ)
Thinrim ula, sual erawh chu sual suh u; in thinur chu niin tlâkpui suh 
se;  Diabola chu hmun kian hek suh u. 

Kristianten a nghawng leh a phena ramhuai hnathawh ngaihtuah 
nachang hre lova thinchhiatna leh thinurna kan vawng nasa lutuk hi 
a pawi takzet ani. Thinrimna khapbeh loh chuan i nun a tichhe thei a, 
thinurna hi i nun khalh tuah hmang phal ngai suh. Thinurna thup leh 
thinurna thlah hi a in ang lo tih hria la! Mi thenkhat chuan an chhungrila 
khakna nasa tak vawng siin thinrim lo angin an in sawi thin. Ngawi renga 
tawrh ai chuan, thinurna leh rilru natna te chu hlimna leh thlamuanna in 
thlak daih rawh.

Kan chang thlan ang khian, khakna te, itsikna te, chapona te ngaihdam 
theihlohna te ka nuna hmun kan ken hian, diabola chu i nunah thu nei 
turin hmun i kian tihna ani. I thinrimna chu nileng daih tir suh. Khua a 
var tawh e, nimim thinurna chu vawiinah hlimna leh muanna ah chang 
rawh se!

RINNA THUPUAN
Khua a var ta! Nizan lam te, kar hmasa lam leh engtik hun maha 
lungawilohna chu ni khat pawh ka pai tawh lovang! Van thlamuanna leh 
hlimna a khat nun chu ka thlang ani Isua hmingin! Amen.

LO CHHIAR BELH TUR
Jakoba 1:20

NI 365 BIBLE CHHIAR CHHUAH CHO NA
Vawiina i lo chhiar tur: Isaia 13:17-19:10

HMANLAI TV TEHKHINNA

Thawhlehni, August 12

www.goodnewsdailydevotional.com

Kolossa 2:6-7 (MIZ)
Chuvângin, Krista Isua, Lalpa chu in lâwm ang khân, amaha zung 
kai leh rem chhoh deuh deuhva awmin, an zirtîr che u ang khân in 
rinnaah chuan nghet taka awmin, lâwmthu sawi lo uarin, amahah 
chuan awm rawh u.

Hmanlaia kan hman thin TV kha i la hria em? Tunlai kan TV en thin ang 
lo takin, khan TV te kha pawna antenna in signal man danah a innghat a. 
Chumi hawi zawng a dik dan leh a man danah chuan a lem chu a fiahin 
a fiahlo theiin a chang phei chuan a en theihloh tawp thin! Pathian fa i nih 
angin nangpawh Pa nena in inzawmna ah i nun a innghat a, A Thu leh i 
pianchhanah i insawrbingin i antenna siam rem thin rawh.

Kal ngaihna hre lova i awm chuan, i signal enfiah la. Pathian tih taka 
awmin i zawm tha em? Tun Khaidiat Tichattu kumah hian, i antenna 
enfiahin i tana A remruat chu i hmuh fiah theihnan in siamrem rawh!

RINNA THUPUAN
Pathian leh ka tana a thiltum te chu ka zawm zel a! Pathian Thu hmanga 
ka antenna a in her mil chhung chu kal ngaihna hre lovin ka awm ngai 
lovang! Ka signal a tha a, ka tana Pathian remruatte chu fiah tha takin 
ka hmu ani! Amen.

LO CHHIAR BELH TUR
Johana 15:1

NI 365 BIBLE CHHIAR CHHUAH CHO NA
Vawiina i lo chhiar tur: Isaia 19:11-24:6

HARSATNAA TIH THIANGHLIM

Nilaini,  August 13

www.goodnewsdailydevotional.com

Isaia 48:10 (MIZ)
Ngai teh u, ka tithianghlim che u a ni; nimahsela, tangkaraw 
tihthianghlim angin a ni lo; hrehawmna rawh tuina meiah chuan ka 
fiah che u a ni. 

Tangkarua tih thianghlimna hi cupellation tih ani a. Hetih hunah hian, 
tangkarua bal chu bungbel siam bik cupel tia sawi thir leh dar bawlhhlawh 
hip theiah chuan mei sa takin an hem thin. Tangkarua chu hema a awm 
chuan chung bawlhhlawh te chu paihchhuaha awmin cupel chuan a hip 
ral a, tangkarua thianghlim chauh kha a tawpah a awm ta thin a ni!

Kawng hrang hranga beihna tawh hian ringtute hi kan beidawng mai 
thin, hei hi a chhan chu kha harsatna karah khan tih thianghlimna an 
paltlang mek ani tih an hriat loh thin vang a ni! Tangkarua angin, rawh 
tuina mei rapthlak i kaltlang phawt loh chuan thianghlim lo takin i nung a, 
Pathianin nangmah tha ber a duan ang chu a la hla hle thin ani. Harsatna 
i tawhin, hlau mai tawh suh, eng indona mahin a tina thei lo che, a hma 
aia lian zawk leh tha zawk leh thianghlim famkimin i rawn chhuak zel 
dawn!

RINNA THUPUAN
Hmelma chuan a chaklohna indona a bei mek! Tun thlenga ka harsatna 
tawhte hian Pathian chhiahhlawh thianghlim ni turin min siam a ni! Amen.

LO CHHIAR BELH TUR
1 Petera 1:6-7

NI 365 BIBLE CHHIAR CHHUAH CHO NA
Vawiina i lo chhiar tur: Isaia 24:7-28:22

TUNGE NIA I IN HRIAT?

Ningani, August 14

www.goodnewsdailydevotional.com

Thufingte 23:7 (MIZ)
A suangtuah ang chiah zêlin a ni a awm ni, “Ei rawh, in rawh,” a ti 
ang chia; Mahse, a rilru chuan ngaimawhna che a nei lo.

“Tunge nia i inhriat?” tih thu hi inhauhna leh inhnialna ah chuan midang 
chungtlakna tawngkam hman uar tak ni mahse, Krista nena in lendunna 
ah chuan, i inhmuh dan hian Pathianin i tana nun a buatsaih i zawh leh 
zawhloh a hril tlat. Kan chang chhiar khian mihring chu a suangtuah 
angin a awm tih a sawi a. Hausakna te chu i ta angin suangtuah tan 
la, hlawhtlinna te, duhsakna sang dawng te angin in suangtuah rawh 
Pathian ngaihsakna lam kawngah chuan thil zawng zawng pek i ni tawh. 
Thlarau thilah rinna i nghah tlat chuan, i tisa khawvel chuan duhlo mahse 
a rawn zawm tho dawn!

Kristain a siamchhan che chu i rin tlat chuan, lungngaihna leh mahni 
inhmuh hniamna tih angreng hi chuan a khawih ngai lovang che. “Tunge 
nia i inhriat?”tia an zawh leh che chuan, huaisen takin, “Khaidiat Tichattu 
ka ni, ka nun kawng tinrengah ka hlawhtling, Pathian THILSIAM THA 
BER ka ni” tiin chhang ang che!

RINNA THUPUAN
Pathian koh ang ngei ka ni! Krista in min hmuh angin ka inhmu. Hmelma 
leh a thiltumte chung daiha awm ka ni! Pathian chungnungbera palai 
ka ni- hlawhchhamna chu ka tawngkamah a awm ve lo Isua hmingin! 
Amen.

LO CHHIAR BELH TUR
Ephesi 2:10

NI 365 BIBLE CHHIAR CHHUAH CHO NA
Vawiina i lo chhiar tur: Isaia 28:23-32:20

SAKEIBAKNEI ANG

Zirtawpni, August 15

www.goodnewsdailydevotional.com

Matthaia 14:23 (MIZ)
Tin, mipuite chu a ṭîntîr hnuin, ṭawngtai tûrin tlângah chuan a han 
kal hrang a; tin, tlai lam a lo nihin chutah chuan amah chauhvin a 
awm ta a.

Ramsa te zingah hian sakeibaknei chu an inrelbawlnaa chung berah a 
awm a. Mahse sakeibaknei hian ni khata a hun tamzawk hi mut nan a 
hmang tih i hria em? Ni khatah darkar sawmparuk atanga sawmpasarih 
chu hahchawlhnan a hmang, zan lama sa veh tura chakna khekin! A 
chunga kan chang chhiarah khian Lal Isua chu tawngtai turin a kal hrang 
tih ka hmu a, chumi rah chu a chang dawt zelah kan hmu. A kal hran hnu 
chuan, khawvela thilmak ropui ber te zing ami chu A rawn ti ta, Lal Isua 
chu tui chungah kein a kal!

Kristiant tan chuan, sakeibaknei anga tawngtainaa chakna lak khawm 
zel nachang hriat angai. Sakeibaknei chuan chawlhna hmanga a chakna 
a lakhawm angin, tawngtaina hmangin i nun siamtharin chakna lakhawm 
thin rawh. He thlarau thudik hi i ring anih ngat chuan, a rahchhuah chu 
thil theih lohva i ngaihte sawi thiat khawpa nasa thiltihtheihna ani ang!

RINNA THUPUAN
Thlarau Thianghlima ka tawngtaiin, ka hmalama tihtur te ti turin ka inti 
chak ani. Hmuigil theilo tura khuarel engpawh ka tana awm chu ka thiat 
vek ani Isua hmingin!

LO CHHIAR BELH TUR
Luka 18:1

NI 365 BIBLE CHHIAR CHHUAH CHO NA
Vawiina i lo chhiar tur: Isaia 33:1-37:29

NGAWIH CHI ANI TAWH LO

Inr inni,  August 16

www.goodnewsdailydevotional.com

Marka 10:48 (MIZ)
Tin, mi tam takin ngawi tûrin an hau va; nimahsela, ani chu, “Davida 
Fapa, mi khawngaih rawh,” tiin a au zual sauh va. 

Hmelmain Kristiante kan nihna anga kan nung tur min danchahna lian 
ber chu an vela mi te hmangin ani. Mi tamtak Lalpaa i thanna dal tum 
ngawr ngawr leh i malsawmna dawn tur nen in inkara buaina thlen sak 
tum tlat che an awm thin. “Bible a awm zawng zawng hi i ring vek e 
law?” ti tein emaw, “Engkim hi Pathian thil vek ani lo, hringnun hi chen 
ve deuh teh”  “Biak inah hian au reng tur em ni?” ti tein an sawi khum 
thin ang che. Bartimaia chuan Thu a lo chhan let dan avangin damna a 
chang a sin! Amah khap beh tumtu mipui ten hual mahse, a ngawi duh 
lo!

Kristian ngawi rengte chu ngawi rengin an thi thin; thlarau thilah hi chuan 
ngawih reng chi ani ngai lo! Kristian tamzawkten an malsawmna an thelh 
thinnna chhan chu Pathian chenchilhna an lo chhanlet danin a zirloh 
vang ani. Bartimaia ang khan, Lalpan i hmaah chinfelna a rawn dah tawh 
chuan, tumah ngawi turin inkhapbeh tir tawh suh!

RINNA THUPUAN
Kristian ngawi reng ka ni tawh lovang. Ka tan ngawih reng a chi tawh 
loh! Vawiinah hian ka nunah thil tha tinreng lo thleng turin Pathian Thu 
thiltithei chu zung rawn kai turin ka puangchhuak e Isua hmiingin! Amen.

LO CHHIAR BELH TUR
Isaia 55:6

NI 365 BIBLE CHHIAR CHHUAH CHO NA
Vawiina i lo chhiar tur: Isaia 37:30-40:31

PHUBA CHU LALPA TA ANI

Pathianni, August 17

www.goodnewsdailydevotional.com

Rom 12:18-19 (MIZ)
A theih phawt chuan nangmahni lam tal, mi zawng zawng nên 
inremin awm rawh u. Duh takte u, in phubâ la suh ula, Pathian 
thinurna kian zâwk rawh u, “ ‘Phubâ rêng rêng keima lâk tûr a ni, 
keiman ka thungrûl ang,’ Lalpan a ti,” tih ziak a ni si.

Kristian i nih angin, Pathian chuan dam leh hlim taka awm turin a duh 
che, mahse Kristian tamtak te chuan an chunga thiltisual tute chunga 
phuba lak tumin thinrimna leh huatnain an la khat thin. Hetianga i tih hian, 
Pathian ta chu i chuhpui ani! Mi ten i chunga an tihsual te lo chhanlet 
dan tur chu A thihna leh thawhlehnaah thlamuanga i lo tlat hi ani.

A chunga kan hmuh ang khian, phuba chu Lalpa lak tur ani! Hmelmain a 
rawn beihna reng reng che chuan tihnat theihna che anei lo mai ni lovin 
Pathian ngei chuan a chhanlet sak ang che. Vawiin atang chuan, hun kal 
tawh natna te chu paihbo la, Lalpan i hloh tawhte phuba chu a la vek 
dawn tih hriain lo hahdam rawh!

RINNA THUPUAN
Hun kal tawh natna te chu ka buaipui tawh lo! Min tinatu te en kan thei 
turin Pathian thlamuanna ah chuan ka cheng tlat ani. Amen.

LO CHHIAR BELH TUR
Johana 16:33

NI 365 BIBLE CHHIAR CHHUAH CHO NA
Vawiina i lo chhiar tur: Isaia 41-44

VAWIIN KHAW CHIN

Thawhtanni, August 18

www.goodnewsdailydevotional.com

Marka 4:38-39 (MIZ)
Tin, ani chu lukham chu khama muhîlin, lawng mei lamah chuan 
a awm a. Tin, an kai tho va, a hnênah chuan, “Zirtîrtu, kan boral hi 
pawi i ti lo vem ni?” an ti a. Tin, ani chu a lo harh a, thli chu a hau va, 
dîl hnênah pawh chuan, “Ngawi la, awm hle hle rawh!” a ti a. Tin, thli 
chu a bâng a, a lo reh ta ṭhuap mai a. 

Khawvel lum zawng atanga vawh dan tur te, ruah sur atanga ni sat dam 
turte hi englai pawha danglam thut reng thei anni! Chutiang bawkin kan 
hringnuna thilthleng pawh ani nasa hle. Kristian ten an tihsual lian tak 
chu an thil tawn hmanga hlimna an zawng hi ani. Bank a an neih zatin 
thlamuanna a thlen dawn emaw te an ti a. Hei hi a diklo takzet.

Pathian Thu atanga kan hmuh danah chuan, kan dinhmun hian engmah 
a hril lo, a sur emaw a sa emaw, kan thlamuanna leh hlimna a hril tur ani 
lo. I vela thlipui eng anga nasa pawh ti dai thei tur Pathian thlamuanna 
i nei. Kan Lalpa kha en teh, thlipui rapthlak tak karah thlamuang takin 
a muhlil anih kha! Vawiinah hian i nunah enge khawchin awmdan ni le? 
Engpawh chu ni se, i thlamuanna nghawng tir phal suh!

RINNA THUPUAN
Vawiin thlarau khawchin hian eng pawh sawi se engmah ka hlau lovang. 
Hmelma ruahmanna te chu ka hlau lovang. Ka nunah hian thlamuanna a 
awm tlang ang Isua hmingin! Amen.

LO CHHIAR BELH TUR
Habakkuka 3:17-18

NI 365 BIBLE CHHIAR CHHUAH CHO NA
Vawiina i lo chhiar tur: Isaia 45-49

CHINESE HO INHRILH RU

Thawhlehni, August 19

www.goodnewsdailydevotional.com

Tihrkohte Thiltih 17:11 (MIZ)
Chuta mite chu Thessalonika khuaa mite ai chuan an lo ṭha zâwk 
a; chutichuan, rilru lâwm takin thu chu an pawm a, an thusawi chu 
a dik leh dik loh hriat nân ni tin Pathian Lehkhaah an zawng ṭhîn a. 

Chinese ho inrhil ru kan tih chu naupang infiamna niin an thu tlar a an 
dawt chiah amite hnenah lkhan thuchah an hrilh ru thin. A tawp ber hnen 
a thlen chuan a lo diklo nasa tawhiin a nuihzathhlak duh thin hle. Tunlai 
khawvel, mi tamtak te zinga ngaihdan hrang hrang, rindan hrang hrang 
leh thupui hrang hrang khel thinna ah hian, Pathian Thu hi dik lo taka 
hriat a awlin i dawnsawn dan a zir pawhin leh a sawitu a zirin a danglam 
nasa thin ani!

Rindan diklo lo chhuah mek lai hian, i thu lakluh kha i fimkhur loh chuan, 
hmelma beihna dawng turin kawng i hawng thei ani. Beroia khaw mite 
chuan NITIN Pathian lehkhabuah Paula thusawi chu a dik leh dikloh chu 
an zawng thin! Mi tamzawk chuan an Bible keu buai ai chuan midang te 
sawi chu dikah pawm mai awlsam an ti zawk thin Pathian Thuin a sawi 
va finfiah tawh lovin. Vawiin atang hian i Bible zir kha i nuna pawimawh 
berah nei tawh rawh!

RINNA THUPUAN
Vawiin atang chuan Pathian Thu hriatna ah hian ka thang dawn. Ka nun 
tihbuai tum rindan diklo leh aw diklo te chuan min hneh tawh lovang. 
Chumi avang chuan nasa taka malsawmin ka awm ani! Amen.

LO CHHIAR BELH TUR
2 Timothea 3:16-17

NI 365 BIBLE CHHIAR CHHUAH CHO NA
Vawiina i lo chhiar tur: Isaia 50-54

KRISTA PALAI MI ZAHAWMTE

Nilaini,  August 20

www.goodnewsdailydevotional.com

2 Korinth 5:20 (MIZ)
Chutichuan, Krista aia palai kan ni a, Pathianin keimahni min 
hmangin a ngên chiam che u tih theih a ni; “Pathian nên lo inrem 
rawh u,” tiin Krista aiah kan ngên che u a ni.

Nang Pathian fa, A Thlarau i chhungah i nei satliah ni lovin, Vanram 
boruak chu i kalna apiangah i keng tih i hria em? A awmzia chu, i 
eizawnna kawngah emaw i zirna kawngah emaw pawh, he khawvel 
kalphung ang hian i kal ve lova, he khawvel pawn, Vanram kalphungin i 
kal tihna ani! Pathianin a hmuh dan ang che ni lo khawvelin a hmuh dan 
ang che a i inhmuh tluka thil tihsual pawi i nei ngai lovang!

A ai awha A boruak kengtu, Krista palai i nihna i hriat tlat chuan, 
zahawmna takin i awm ang. He hna hian kalphung ken a nei tlat alawm. 
Lu dah sang vah, dar chhin deuh bakah ke pen tina spring awm angin, 
Pathian aiawhin i tawng dawn ani! Vanram palai te hmui chu tawngkam 
chhiain a tawk tur ani lova, thinurna in hmun a chang lova, hurna chu 
hriat ngailoh thil ani a, chu aiah nun zahawm leh thianghlim a ni. Pathian 
i nuna i pawm ni khan, he khawvel lak ata Ama tan thenhranin i awm ani, 
Vanram palai, Pathian Thu a taka che i ni a, zahawm takin i nun hmang 
tawh rawh!

RINNA THUPUAN
Pathian palai ka ni. Miten min hmuhin, Krista an hmu ani; ka engkim mai 
hian Amah chu a pholang ani! Pathian pai tu ka ni a, chuvangin zahawm 
takin ka nung ang Isua hmingin!

LO CHHIAR BELH TUR
1 Petera 2:9

NI 365 BIBLE CHHIAR CHHUAH CHO NA
Vawiina i lo chhiar tur: Isaia 55:1-60:9

PEKIN LUKHAWNG A NEI RENG

Ningani, August 21

2 Korinth 9:6 (MIZ)
Amaherawhchu, chutiang kawngah chuan theh tlêm chuan a ât 
tlêm ang a, theh tam chuan a ât tam bawk ang. 

Vawiin kan thupui chu mak i ti maithei, a chhan chu khawvel hmun hrang 
hranga Kristianten “engmah” hmu let lovin sum leh pai hlawhtlinna 
liantham tak beiseiin an pe thin si a i ti maithei. Mahse, hei hi a diklo! 
Pathian Thuin min tiam angin i thilpek reng rengin rahchhuah a nei 
ziah zel ang. Tunlai ringtute buaina chu an rinna thlai chi tuh avanga 
malsawmna hi sum leh paiah chauh hmehbel an tum vang ani!

Chungte chu i pekna rah avangin i dawng tehmeuh ang, mahse engtin 
nge in hna atanga ban tur zingah khan i hming a tel ngai miahlo tih i 
hriat a, in ram leh khawpui run tu natna khan engvanga khawih miahlo 
che nge a nih? Bible chuan Thufingte 21:18 ah mi suaksual chu mi fel 
tlanna ani ang a ti a, Pathian chuan nang aiah misual te a nunna a pe 
thin! Vawiin hian Pathianin i thilpek te a rulh letna che kawng tamtak hi 
hmuh thiam zir tan rawh!

RINNA THUPUAN
Lawm taka petu ka ni! Pathian hnena ka pek hian, sum leh pai chauh ni 
lovin, ka nun kawng tinrengah a chhanna ka hmu thin tih ka hria, hriselna 
tein, thlamuanna leh kawng dang te in! Amen.

LO CHHIAR BELH TUR
Thufingte 21:18

NI 365 BIBLE CHHIAR CHHUAH CHO NA
Vawiina i lo chhiar tur: Isaia 60:10-65:25

PATHIAN HMINGIN

Zirtawpni, August 22

Kolossa 3:17 (MIZ)
Tin, in tih apiang chu thusawiah emaw, thiltihah emaw, ama zârah 
Pa Pathian hnêna lâwmthu hril chungin, Lalpa Isua hmingin ti vek 
rawh u.

Engtin nge Paula khan a rawngbawlna tawp ah khan ka intlansiakna ka 
hlen a, indona tha chu ka do tia sawia huaisen taka a pian chhan a ti zo 
tawh anga a sawi theih? A chunga chang khian a rilru diktak chu min 
hmuhtir ani. Paula khan engkim kha Isua hmingin a ti! Hei hi thil sawi 
nuam tak angin lang mahse, Kristian tamzawk chuan hetiang hian an 
ti hauh lo!

Hna zawnga i beih tauh tauh chhan kha lalram zauh nana pawisa i thawh 
duh vang tiin huaisen takin i sawi ngam em? I lirthei duh chhan kha 
i inkhawm tam duh vang ani takzet em? Pathian tih lawm nan ngawr 
ngawr enge i tih tawh? A tan engkim tihin a rah chhuah mawi tak tur chu 
han ngaihtuah teh! Lalpa hminga thil i tih reng rengin vanram puihna i 
dawng zel ang!

RINNA THUPUAN
Ka thiltih engkim hi Isua hminga ti ka ni. Nun min pek avanga ka lawm 
em avangin ka nun hi Amah tihlawm nan ka hmang ani. He nun hi Amah 
chawimawi nan ka hmang ang Isua hmingin! Amen.

LO CHHIAR BELH TUR
Philippi 2:9-11

NI 365 BIBLE CHHIAR CHHUAH CHO NA
Vawiina i lo chhiar tur: Isaia 66; Jeremia 1:1-2:25

ENGMAH BO LO, ENGMAH CHHE LO

Inr inni,  August 23

Kolossa 1:13-14 (MIZ)
Ani chuan thim thuneihna laka min chhan chhuakin, a Fapa 
hmangaih taka ramah chuan min kaitîr ta a; amahah chuan kan 
tlanna kan hmu a ni - kan sualte ngaihdamna chu. 

Pathian mi tamtakte hi an Krista Lal leh Chhandamtua an pawm hmaa 
an tihsual te kha an la vawng thin a. An hun kal tawh avangin natna an 
insiam thin. Khan an thiltihsualte rah kha a bo theilo emaw an tia hei hi 
a diklo hulhual ani! A Fapa hmangaih taka ramah, engmah bo lohna leh 
chhia awmlohna ramah chuan dah i ni tawh a, hmelma ruahmanna leh 
hruihrual te lakah chuan i zalen ani!

Krista chu i nun siam famkim turin a lo kal a, fuh lo lai zawng zawngte 
chuan Pathianin nangmaha thiltihtheihna a dah tawh lakah chuan tih 
theih an nei lo! I hlawhchham theilo, hnehtu ni tura piang i ni. I hun kal 
tawh chuan i hmalam hun a nghawng theilo tih hriain vawiin hian hun 
hmang tawh rawh. I awm thinna thim atang khan chhuah zalen i ni ta, 
Pathian fakin awm rawh se!

RINNA THUPUAN
Ka nunah engmah chhia leh bo a awmlo! Pathian Lalramah dah ka ni 
tawh. Tun Khaidiat Tichattu kuma min phuar tu la awm te chu tihchhiat 
vek an ni tawh Isua hmingin! Amen.

LO CHHIAR BELH TUR
2 Korinth 5:17

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 2:26-5:19

AIGUPTA NAWMNA

Pathianni, August 24

Hebrai 11:25-26
rei lo tê atân Aigupta nawmna hlimpui ai chuan, Pathian mite nêna 
tihduhdah tuar a thlang ta zâwk a; Krista an hmuhsitna chu Aigupta 
ram rote ai chuan sum ropui zâwkah a ruat a; lâwmman pêk tûr chu 
a thlîr ṭhin avângin.

Mosia chanchin hi Pathianin mihring hmanga A ropuina a puanchhuah 
theihzia lantir naah khawvel pumah ngaih ani a. He Bible thilthleng hi, 
khawvel sual nawmna daih reilo tak kalsan i thlan chuan, Pathianin A 
lalram tan nasa takin a hmang thei che tih lantirna ani tih hi an ngaihtuah 
tel thin lo. Mosia khan Aigupta a chhuahsan hma khan, dinhmun ropui 
leh sang tak a hunlaia ram ropui ber Aigupta ah khan a chelh anih kha!

Heti chung hian Bible chuan sual nawmna daihreilo angin a sawi tho. 
Pathian tello hausakna chu engmahlo mai ani. Rangkachak te, lunghlu te, 
in leh lo ropui tak tak te leh Aigupta thiltihtheihna te ai chuan Krista tana 
hmuhsitna tawrh kha Mosia khan a thlang zawk ani. He khawvel reilote 
nawmchenna ai chuan nang Kristian Krista Isua chatuan lawmman chu 
um zawk rawh -  a hlu zawk.

RINNA THUPUAN
He khawvel nawmna hian ka rilru a luah lo. Hausakna leh sanna te hi 
Pathian a tel loh chuan engmah a ni lo. Tun atang chuan ka nun hi Lalpa 
ram thu chauhvin ka chhungkhat tawh ang Isua hmingin! Amen.

LO CHHIAR BELH TUR
Rom 12:2

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 5:20-8:22

A THU NGAI RAWH

Thawhtanni, August 25

Johana 10:4-5 (MIZ)
A ta zawng zawng a chhuahtîr veleh an hma a hruai a, berâmte 
chuan amah an zui ṭhîn a, a aw an hre si a. Mi dang zawng an zui lo 
vang a, an tlân bosan zâwk ang; mi dangte aw zawng an hriat loh 
avângin,” a ti a.

Pathian fa i nih anga thilpek i dawn ropui tak chu mi hrang aw leh 
Pathianin i tana mi a rawn tirh aw hriat hran theihna hi ani! Bible in mi 
hrang a tih chu i hmelhriat loh ni kher lovin, Pathianin i thawhpui tura 
a ruat loh tihna ani! Kristian maktaduai tamtakte tihsual chu thilmak 
zawnga an phe thin hi ani, mahse Pathian Thu chuan i nuna a tumte 
kawhhmuh turin mihrang aw ni lovin a mi tirhte aw a hman tur thu a sawi.

A aw lo hriat hi a awlsam lutuk! Tawngtaia Amah pawlna hun hmanga 
inlaichinna i neih pui chuan, A aw chu i tan ngai ah i nei thuai ang. 
Chutiang anih tawh chuan tu aw pawh nise, i hre hrang anga i tlansan zel 
thei ang. I hnen leh i chung leh i changchang a sawi awm te chu Pathian 
Thu diklo theilo hmangin fiah zel rawh.

RINNA THUPUAN
Ka Pa awm chu ka hrechiang ani. Pathian mi tirh ni lo te aw chuan min 
tibuai tawh lovang. Tun atang chuan, ka hnen leh ka chunga thu puan a 
awm te chu Pathian Thu hmangin ka fiah zel ang. Amen.

LO CHHIAR BELH TUR
John 10:27

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 9-12

KA DUHDANA SIAM

Thawhlehni, August 26

Hebrai 11:3 (MIZ)
Rinnain a ni khawvel hi Pathian thûa siam a ni tih kan hriat ni; 
chutichuan, thil hmuh theihte hi thil lang theitea siam a ni lo.

Vawiin kan changthlan hi Kristianna khawvelah chuan chang lar em 
em nimahse a thuin a sawi tum zawng zawng hi hrethiamlo kan la tam 
hle. Rinna hnathawh lian tham pakhat chu i khawvel siamthat ani tih a 
ti lang ani! Siam tih tawngkam hi Grik atanga lak karatizō  tih ani a a 
awmzia chu siamtha emaw tifamkim, thil anih tur anga ti zo vek tihna 
ani! Kristian i nih angin, rinnain Pathian Thu in a ken thiltihtheihnain i 
khawvel i siamtha thei!

Pathian fate tan nundan tur duan sa a awm a, Pathianin i tana a 
ruahhman sa ang nun ang ni lova i nun chuan, i duhdan angin i khawvel 
siamtha rawh! I dinhmun anga awm reng tum suh, i vel ami engkim siam 
danglam thei turin thuneihna pek i ni tawh. I hringnuun duangtu i ni a, i 
duhdan angin i khawvel siam tha tawh rawh!

RINNA THUPUAN
Khawvel siamnan rinna tho chu ka rinna ani. He khawvel siam tura 
theihna ka neih hmang hian, Pathian duhdan ang lova ka nuna awm 
mek te ah chuan danglamna ka puang e Isua hmingin! Amen.

LO CHHIAR BELH TUR
Hebrai 11:1

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 13:1-16:9

TAWP CHIN NEILO HLAWHTLINNA

Nilaini,  August 27

Philippi 4:13
Min tichaktu Kristaah chuan engkim ka tithei.

Pathian Thua inziak te i nuna i sengluh ngheh chuan hlawhchhamna 
hi sual a ni tawh thin! I tana Pathian remruat hre chunga nun naran a 
lungawi chu thil theih anilo. Tlakchamna dinhmuna a mite lungawi tir tu 
chu an dinhmun chhuanlama hman fo hi ani!

“Saw mi sawn ka pawisa a puk kha min pe se hei ai chuan ka nuamsa 
ang maw le”tih te “kha nu khan minlo bum lo se chuan ka sumdawnna 
hi a hlawhtling ang”tih te an sawi thin. I tan chhuanlam tha tak nimahse 
midangte leibat ah i dinhmun i nghatin i inti hniam tihna asin! Midangte 
thil tihsual chu i hlawhtlinna i dal tir tur ani lo. Mite awmdan chu i thlak 
theilo, nangman i lo dawnsawn dan chu i thlak thei. Pawt muangtu che 
ai chuan nangmaha awm kha a ropui zawk.

Pathianin i tan thil tamtak a la nei, i hausakna tur hi tumahleh engmahin 
an dal theilo che, i hlawhtlin theihnain tawp chin a nei lo!

RINNA THUPUAN
Mi hlawhtling ka ni! Midangten ka chungah dalna eng anga nasa pawh 
lo chhawp mahse, vawiin hian ka su tlang vek dawn! Pathian ropui rawh 
se. Amen.

LO CHHIAR BELH TUR
Sam 1:3

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 16:10-20:18

HMUN KA KIAN LO

Ningani, August 28

2 Korinth 2:11 (MIZ)
chuti lo chuan, Setanan min dinchan khalh dah ang e; a ngamthlêmna 
chu kan hai si lo va.

Mak i ti maithei, Bible in sawi danah chuan, diabola hian i chungah 
thuneihna pakhat mah a nei lo! Eng thiltihtheihna pawh nei anga a lanna 
chu a tan hmun i ken vang chauh ani. Kristian tamzawkte chuan nitina an 
thusawi leh Pathian remruat nilo an lo pawmna avanga hmun an ken nasat 
zia an hrelo reng reng.

Entirnan, damdawi i ei hmain vawi engzah nge natnate chu i taksa 
chhuahsan tura thu i pek? Midangte hnena i harsatna i hrilh hmain vawi 
engzah nge i sumdawnna chu hlawhtling tura thu i pek? Unaute u, hmelma 
hnathawh te hmun i lo ken hian i thilmak hmuh tur i tibuai thei. Dinhmun 
thalo a i dinin, Pathian Thu chu puang vat zel rawh. Diabola chu a theihloh 
tih inrhrilh tir suh. Lu na in a rawn beih chein damdawi la mai lovin, chu lu 
na lakah chuan Pathian Thu chu a dam hma chu lo puang tlat rawh.

Krista ruala i pen naah hian, diabola hmun ken loh nachang hriat hi i zirlai 
pawimawh ber ani fo ang! Tun atangin tan rawh.

RINNA THUPUAN
Hmelma chu ka nuna hnathawhna hmun ka kian lovang! Ka hriselna, ka 
chhungkua, sumdawnna, zirna emaw a dangah te pawh. Kei leh ka neihte 
ah chuan famkimna ka puang e Isua hmingin! Amen.

LO CHHIAR BELH TUR
1 Petera 5:8-9

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 21-24

KHAWNGAIHNA IN DAWN THLENG 
A TI ZAU

Zirtawpni, August 29

Jakoba 4:6 (MIZ)
Nimahsela, khawngaihna tam lehzual a pe ṭhîn; chuvângin, Pathian 
Lehkha Thuin, “Pathianin mi chapote a dodâl a, inngaitlâwmte 
erawh chu khawngaihna a pe ṭhîn,” a ti a ni.

Bible ah hian khawiah mah hriakthihna tihpun theih thu kan hmu lo! 
Mahse, khawngaihna chu pek belh kan ni thei tih a sawi thung! Ngaihtuah 
teh, thingpui dawr chuan eitur leh thawktu nitin a mi 200 chuang chawm 
thei a nei a. An inrelbawlna a felfai avangin sumdawnna chu a kaltluang 
a. Mahse zankhat thilthuah nitin a dawrtu mi 1000 chuang nei thut ta 
se engtin nge niang? An choka an tihzauh belh loh a, thawktu an rawih 
belh lohva, an thil siam an siam belh loh chuan an sumdawnna chuan 
a tlakchhiat phah ang. An buaina chu dawrtu tlem leh tamah ni lovin an 
chawm hneh leh hnehloh ah a innghat ani.

Chuatiang bawkin Kristianten a dawn theihna Khawngaihna nei si lovin 
malsawmna tamzawk sum lamah te, thiamna ah te, inlaichinna ah te 
an dil thin. Thingpui dawr chu dawrtu tamzawk lo chhawn tura zauh 
angai ang bawk khan Khawngaihna chuan theihna a tihsan belh a, 
malsawmna tamzawk lo enkawl thei turin khawngaihna ah kan thang 
thin ani! Bible chuan Kristian tinte tan Krista chuan khawngaihna pek a 
nei a ti a, mahse chutah chuan awm ngawt tur ani lo, khawngaihnaah 
chuan thang zel rawh. Chumi tur erawh chuan Pathian Thua than a 
ngai. 2 Petera 3:18 chuan khawngaihnaa thang turin min ti. Pathian Thu 
lakbelh la Khawngaihna chuan i dawn thleng a ti zau zel ang!

RINNA THUPUAN
Ka theihna chu khawngaihaa tih punin a awm! Ka thiltih apiangah ka 
hlawhtling em em zel. Khawngaihna ka dawn nen chuan hringnun ropui 
tak nei turin duan ka ni. Ka hlawhchham theilo Isua hmignin! Amen.

LO CHHIAR BELH TUR
Ephesi 4:7

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 25-27

I THLARAU TI HARH RAWH

Inr inni,  August 30

Rom 8:26 (MIZ)
Chutiang bawkin Thlarau chuan kan chak lohnaahte min pui ṭhîn 
a; engtia ṭawngṭai tûr nge tih kan hre si lo va; nimahsela, Thlarau 
chuan rûm sawi hleih theih lohvin min ṭawngṭaisak ṭhîn. 

I taksa kha nangmah tak tak i ni lo, i chenna chauh ani. Thlarau i ni a chu 
i chhungril mihring chu Pathian chauh lo chuan a hmuthei lo! I thlarau 
tih harh dan kawng khat chu tawngthara tawng hian ani! Kristian tamtak 
chu lirthei herh nunga kalsan leh daih ang hi an ni, chu lirthei chu amahin 
a tlan thei ami? Thei lo! Lirthei i herh nuna a engine i herh leh si loh chuan 
a battery i ti chhe mai ani. Chutiangin, thlarau ti harh turin vawikhat i 
tawngtaia i nundan ngaia nun leh ngawt kha ani lo, a nun chian hma chu 
chhunzawm rawh!

I thlarau i herh nun chuan, i thlarau tan i tisa khawvel thunun theihna 
hmun i siamsak ani. Pathianin a hmuh dan anga i hmuh hunah i thlarau 
chu a harh tha ta tih i hrethei ang. Midangte chu hmangaihna mitin i en 
anga, hmangaihna a chet miau tawh chuan khaidiatte chu an chat nghat 
zel dawn ani. Vawiin atang chuan tawng thara tawng hun insiam la-chu 
hunah chuan ani i thlarau chu a harh that dawn ni!

RINNA THUPUAN
Ka taksa hi ka kawr chauh ani. Thlarau mi hmangaihnaa che ka n. 
Tawng thara ka tawng hian, ka thlarau ka tiharh a, chumi zarah chuan ka 
khawvel a tha zawngin a inthlak a ni Isua hmingin! Amen.

LO CHHIAR BELH TUR
Luka 18:1

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 28:1-31:20

KA NUN HI A DANGLAM ANI

Pathianni, August 31

1 Johana 5:13 (MIZ)
Chatuana nunna in nei tih in inhriat theih nân, nangni Pathian Fapa 
hming ringtute hnênah hêng thu hi ka ziak a ni.

Kristian tamzawkte hi chatuan nunna a takin an nei tawh tih zirtirna an 
la dawn hi a lungngaih thlak tiraw? Mi tamzawk chuan hei hi Pathian 
Pathianin a fate tan a ti tak tak toh an hrelova, a hria te pawhin thih 
hnua chan tur emaw an ti chauh. Engvangin nge Kristian chu cancer 
natna hmanga a thih anga engvanga taksaa harsatna nena a thih kher 
ang? Kan chang chhiarah khian Pathian chuan amah ringtute chu nun 
danglam bik a pe tawh tih kakn hmu, chatuan nunna chu! Thim lalrama 
awm te lakah i nun neih kha a danglam hlak tawh.

Bible chuan mitthi zing ata Krista kaitho lehtu Thlarau chu in chhunga 
a awm chuan, in taksa thi thei pawh A tinung ang a ti! Kristaah chuan 
siamthar i ni, natnate hi mihring nuna thleng ve reng anga dawt sawi te 
hi inhneh tir tawh suh, nung danglam bik i neih kha!

RINNA THUPUAN
Ka nun hi khawvel mite aiin a danglam ani! Natnain keimahah hmun a 
chang lo! Isua ka Lal leh Chhandamtua ka pawm ni khan nun danglam 
pek ka ni tawh. Chumi ah chuan ka awm mek tawh ani! Amen.

LO CHHIAR BELH TUR
Rom 8:11

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 31:21-33:26

SHHH! 

Thawhtanni, September 1

Thuhriltu 5:2 (MIZ)
I ka chu hmanhmawh suh se, Pathian hmaa thu eng pawh chhâk 
chhuak tûrin i thinlung pawh hmanhmawh suh se, Pathian chu vâna 
awm a ni a, nang chu leia awm i ni si a; chuvâng chuan i thu pawh 
tlêm rawh se.

“Reh thiap chu a hai theih loh” tih tawngkam a awm thin. Ropuina 
hmaah chuan. thu chu teha awmin, awmze nei. tlem te ani tur ani. Lalte, 
CEO te, leh thuneitu sang te chuan tawngkam an uluk thin, a chhan chu 
thu hian rihna aneih avangin. Thlarauah pawh, hei hi thildik ani. Tawng 
hnem lutuk chuan thlarau thiltihtheihna a tihniam thin. Bible chuan 
tawng tam lutuk na hmunah sual a rawn lang thuai thiin a ti. Mi ropuite 
chuan thu tlemte sawi chungin hna nasa tak an thawk thin thu hmangin 
thiltihtheihna pek chhuah ani tih an hriat vangin. Thuneihna vawng tur 
chuan, a ngaithlatute tana hlawkpui tur leh tul chauh sawi rawh, i tan 
ngei pawh.

Vawiin hian i thute chu ro vawnin vawng rawh. Thil tul lo sawi sim la. 
Fimkhur lo takin tawng lo la engkim chhanlet vek tum suh. I tawngtaia 
harsatna i bitumin, i thute chu thiltihtheihna kengtu annih hriain, tum 
neiin tawng chhuak rawh. I thupuan te chu rinnain tihhlawhtlin anni thin 
tih hriain, i sawi hmain ngaihtuah nawn rawh. Bengchheng ai chuan reh 
thiap hian thil a ti thei zawk tih hrian, insumtheih zir rawh.

RINNA THUPUAN
Ka thute chu ka tehin, awmze nei, thuneihnaa hnu dawl anni tih ka puang 
e. Ka thu te hian thiltihtheihna an pe chhuak a, kawng an hawngin, pawh 
tlangna an thlen ani. Thil tullo sawia thiltihtheihna hmanral ka phal lo. Ka 
thute chu tum bik nei thiltithei anni. Amen.

LO CHHIAR BELH TUR
Thufingte 10:19

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 34-36

SATLIAHNA KHAIDIAT TI CHAT RAWH

Thawhlehni, September 2

www.goodnewsdailydevotional.com

Marka 7:13 (MIZ)
mi hnêna in thurochhiah pêk chhâwn hian Pathian thu hi in bawh bo 
ṭhîn a ni; chutiang thil chu tam tak in ti ṭhîn,’ ” a ti a.

Thu chhe thei lova hrin i ni. Pathian Thu chungnung chuan (1 Petera 
1:23). Chungnunna thlarau chu nangmahah a awm a, Pathian famkim, 
tawp chin nei lo anpuia siam i ni. Chu nihna ropui chu satliahna in rawn 
pawlh dal a, Pathianin i chhunga a dah tawhte che thei lova siam a tum 
thin. Satliahna hi tualthattu ngawichawi, theihna te tizeng a mi ropui te 
mi pangai a chhuah tu ani. Thurochhiah te, zelthelna te leh rilru tetna te 
hiani nunah Pathian Thu thiltihtheihna chu a ti chuai thei. Satliahna hmun 
i ken chuan, Kristaa i chanvo chungnunna chu i thlakthleng tihna ani.

Mi satliah nih duh suh! Satliahna chu mi nawlpui ang tura phuarna che 
khatidiat angin hmu thiam rawh. I thu, i tum, i chak zawng leh ngaihtuahna 
te chu, chungnung larh tura siam i ni. Krista rilru i pu a, Pathian Thu 
pawhin i chungnunna ngaihtuah turin a duh che (Philippi 4:8). I tehna ti 
sang rawh. I siamtu ropuina tilang turin tawngin, ngaihtuahin, che rawh!

RINNA THUPUAN
Satliahna hi ka hua ani tih ka puang e! Keimaha Thlarau chungnung hian 
mi satliah nih a duhlo. Tlakchhhamna zawng zawng chu ka chhuahsan a 
Pathian mize famkim neiin ka che chuak e! Amen.

LO CHHIAR BELH TUR
Philippi 4:8

NI 365 BIBLE CHHIAR CHHUAH CHO NA 
Vawiina i lo chhiar tur: Jeremia 37:1-41:10

THO LA LALTE HIP RAWH

Nilaini,  September 3

www.goodnewsdailydevotional.com

Isaia 60:3 (MIZ)
Tichuan, hnam tin i êng lamah an lo kal ang a, lalte pawh i lo chhuah 
ênna lamah an lo kal bawk ang.

Thil uluk hi tawhrimna ani satliah lo; a tha thei ang ber tura fing tak leh, 
ngun taka thiltih hi ani. Mi ti mai mai te leh mi hlawhtling te inkar dai 
dantu ani. Pathian Thu chuan lalte, mi ropui leh thiltitheite chu i lamah 
an lo kal ang a ti a. Chumi thlen nan chuan nangmah kha i tho chhuah 
phawt angai! Ropuina hip tur chuan i thlen san a ngai. Mi thatchhia te, 
chhuanlam siam ching te leh mi ti tha peihlo te chu mi thlazar hnuaiah an 
awm a, mi thil uluk te chu remchanna engah an awm thin.

Tun hi i tho chhuahna kum ani! Hlauhna te, thatchhiatna te, rinhlehna 
leh chhuanlam khaidiat te inphuar beh tir tawh suh. I thiamna te chu 
tipung la, i hriatna te tat hriam la, i sumdawnna te chu tha takin zauh 
zel rawh. Zirbelh i ngaih pawn zir mai rawh. Kaldan thar hman angaih 
pawhin hmang mai rawh> I tho chhuah nan engpawh ngai se, THO 
RAWH! I level thar chuan a nghak che a, mi tharte, duhsakna leh lalte 
nena inzawmna te a rawn keng tel bawk!

RINNA THUPUAN
Ramri zawng zawng ka thlawh khum tih ka puang e! Lalte chu ka enna 
lamah an lo kal ani. FInna thianghlim, taimakna leh chhungnunna ka 
nei a, ka sumdawnna te chu a hlawk em em ani! Isua hmingin, ka 
sumdawnna chuan dawrtute a hip a. ka thiamna te, finna leh neih thatte 
an rawn zawng ani! Amen.

LO CHHIAR BELH TUR
Thufingte 22:29

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 41:11-45:5

I THILTIHTHEIHNA KHA 
NGAIHTUAH RAWH

Ningani, September 4

www.goodnewsdailydevotional.com

1 Korinth 14:4 
Ṭawnghriatlohva thu sawi chuan mahni chauh a insiam ṭha ṭhîn, 
zawl thuhriltu erawh chuan kohhranho a siam ṭha zâwk ṭhîn. 

Elektrik karen chuan hrui kaltlangin, inah te leh sumdawnnaah te karen 
a pe chhuak a. Mahse chu karen chu hman tlak ni tur chuan, tum bik nei 
a a kal a ngai, a kalna tur thleng tur chuan elektrik hmehkhep, huri leh 
elektrik kalna a mamawh. Inah karen i nei ani thei, mahse hmehkhep i 
hmeh hma chu eng a awm thei lo. Karen chakna chu a awm reng, mahse 
rahchhuah a neihnan chuan, a chhuahna tur a pan tur a neih angai.

Chutiang bawkin tawnghriatlohva i tawngtai pawhin a ni. Tawnghriatlohva 
tawng hian thiltihtheihna chak tak a siam chhuak a, mahse tangkai tak 
ni tur chuan, fawkas a neih angai. Bible chuan, “thinlung sakhat min pe 
rawh”a ti, a awmzia chu fawkas a ni. Lehlin pakhat chuan, “Rilru khal min 
pe rawh”a ti bawk. I tawngtai pahin i rilru chu i tihtur te ngaihtuah te, a 
hmaa in ti ti ngaihtuah let tein vak kual maithei. Hmehkhepin karen chu a 
chhuahna tur a kawhhmuh angin, i tawngtai chhanah chuan i fawkas luih 
zel angai. I taksaah te thiltihtheihna lo lut a, i taksaa damna rawn thlen 
angin suangtuah la. Pawp tlangna duh bik i neih pawhin, i hmaa daltute 
chhut sawma awmlai te suangtuah rawh. Dawrtu i mamawh pawhin, i 
dawr kawta an intlar put te suangtuah rawh. Thiltihtheihna siamchhuak 
satliah suh, i mamawhna takah thawn rawh!

RINNA THUPUAN
Tawnghriatlohva ka tawngtai apiang hian, thiltihtheihna chu a chhuak 
a khaidiat tinte ah chuan a kal ani tih ka puang e! Ka rilru ka sawrbing 
a, ka thinlung a sakkhat a, thiltihtheihna chu a luang ral lo! Ka dinhmun 
tinrengah chuan thlarau thiltihtheihna chu ka thawn chhuak vek ani Isua 
hmingin! Amen.

LO CHHIAR BELH TUR
Sam 86:11

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 46-48

PATHIAN SAWMNA

Zirtawpni, September 5

www.goodnewsdailydevotional.com

2 Petera 3:9 (MIZ)
...tu ma boral duh lova, mi zawng zawng lo sim duhin, nangmahni 
lamah a dawh thei a ni zâwk e.

Chhandamna chang lova boral tluka dinhmun pawi hi a awmlo. Sual 
chuan mite phuarin, thutak lakah an mit tidelin chhiatna tawk turin a 
man bet thin. Pathian duh ber erawh chu, i zalen a, A chhungkuaah i 
tel a, Amah nen chatuana lendun ani. Bible chuan, “Pathian chuan a mi 
hmangaihna chu fak tlâkin a lantîr a, mi sualte kan la nih laiin Krista kan 
aiah a thi” (Rom 5:8) tih min hrilh. A awmzia chu Pathian nena in inkar 
siamthat na tur a tih ngai chu tih ani vek tawh. I rin chauh angai ta!

I nuna thuthlukna pawimawh ber siam turin engmah in dal tir suh. Phuara 
awm kha duh tawh suh! Chhandamna kawng chu a inhawng e, Isuan a 
ko che. He tawngtaina hi rinna in sawi rawh le.

RINNA THUPUAN
Aw Lalpa Pathian, Isua hmingin i hnen ka lo kal e. Isua Krista, Pathian 
nung fapa chu ka thinluing zawng zawgnin ka ring. Ka tan a thi tih ka 
ringa, thihna ata chu Pathianin a kaitho leh tih ka ring. Vawiinah hian Ani 
chu a nunga keipawh a hnena Vanrama awm turin min duh tih ka ring. 
Vawiin atang hian Isua Krista chu ka nuna Lal ani tih ka kain ka puang 
e. Lalpa ka lawm e, ka thlarau i chhandam avangin! Pathian fa ka ni ta. 
Halleluiah!

LO CHHIAR BELH TUR
Johana 3:16-17

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 49:1-51:10

AWH NGAI LOVANG

Inr inni,  September 6

Johana 8:36 (MIZ)
Fapain bâwih a bân che u chuan in chhuak tak meuh vang

“Tawh ngai lovang”tih thu hi Juda teah chuan awmze thui tak a nei 
a. Holocaust rapthlak tak an tawrh hnu khan, Judate chuan khatiang 
tihduhdahna leh chhiatna rapthlak kha an chungah a thlen leh an phal 
tawh ngai lovang tiin an tiam ani. An sawi satliah lo, zalen a awm reng 
tawh turin an intiam ani. Hetiang bawk hian kan nuna khaidiatte tihchah 
annih hian kan puang ve tur ani.

Khaidiat Tichattu Kumah hian, mi tamtakte chu damlohna atang te, 
sum leh pai buaina atang te, inlaichinna tha lo atang te, hlauhna leh 
manganna atang ten chhuah zalen an ni a. Mahse zalenna hi thil thleng 
mai ni lovin, rilru puthmang hi ani. Vawikhat mah ka tlachham leh tawh 
ngai lovang! Ka taksa hi natnain a thunun tawh ngai lovang! Hlauhna, 
sira hnawlna leh hlawhchhamna te ka inphuartir tawh ngai lovang! ti 
tea i puan ve angai. Phuba lak nawn angai lovang (Nahuma 1:9) te kha i 
tan puang rawh. Engmah inhnuaichhiah tir suh. I khaidiat a chat tawh. I 
zalen tawh a, zalen reng rawh!

RINNA THUPUAN
Ka nunah hian “TAWH NGAI LOVANG” tihna hriak chu ka puang e! 
Hlauhna, natna, tlakchhamna leh inlaichinna thalo te chuan min phuar 
leh tawh lovang a, salah ka let leh tawh hek lovang. Harsatna chu ka 
nunah a vawihnih nan a thleng tawh lovang! Fapain bawih min ban tawh 
avangin, ka zalen takmeuh ani! Amen.

LO CHHIAR BELH TUR
Galatia 5:1

NI 365 BIBLE CHHIAR CHHUAH CHO NA
Vawiina i lo chhiar tur: Jeremia 51:11-52:34

I THUTE HMANGIN I NUN KHALH 
NGIL RAWH

Pathianni, September 7

Jakoba 3:4 (MIZ)
Ngai teh u, lawngte pawh hi a lian hle a, thli na tak chhêm lênin a 
awm ṭhîn na a, a tihertu chuan a kaltîr duhna lam apiangah tihherna 
tê tak têin a tiher ṭhîn.

Lawng lian hi, enganga chak pawh nise, a khalh kawina a hman loh 
chuan tuifawn leh thli thawt danah a innghat thin. Chu thing emaw 
thir tereuhte chuan chu lawng lian tak chuan a thlenna tur a thlen leh 
thlenloh a hril tlat. I lei kha khalh kawina chu ani! Khami hmang khan i 
hringnun zinkawng kaldan i rel thin. I thute chuan i pan lam tur an hril. 
Pathianin thu hmanga khawvel a siam ang khan, rinna nena i thu chhak 
chhuahte khan i hmalam hun a duang thin.

Hnehna chan i duh chuan, puang rawh. Damna i mamawh chuan, 
puang rawh. Ei leh bar i mamawh chuan, ko rawh. I thute kha engmahlo 
mai anni lo; thlarau thiltihtheihna i nunkawng khalh kawi tu annih kha. 
Hlauhna te, tlakchhamna te leh hlawhchhamna te sawi tawh suh. Chu ai 
chuan, i dinhmun chu Pathian Thu puan khumin thlak rawh. Chuti chuan 
khaidiat tello hmalam hun i nei ang a, nun ngil leh awmze nei i hmang 
dawn nia!

RINNA THUPUAN
Ka lei hi khalh kawina chak tak ani a, hnehna nun nei turin ka nun a khalh 
tih ka puang a! Damna, hmuingilna leh hlawhtlinna te ka puang e. Eng 
thlipui mahin min len bo lovang, ka thu sawite chu Pathian Thu a innghat 
annih vek avangin. Malsawmna, himna leh duhsaknain ka hmalam hun 
a khat ani! Amen.

LO CHHIAR BELH TUR
Hebrai 11:3

NI 365 BIBLE CHHIAR CHHUAH CHO NA
Vawiina i lo chhiar tur: Tah Hla 1:1-3:51

UIKAWM HI A PAWI

Thawhtanni, September 8

2 Korinth 9:6 (MIZ)
Amaherawhchu, chutiang kawngah chuan theh tlêm chuan a ât 
tlêm ang a, theh tam chuan a ât tam bawk ang. 

Khawvel hmun thenkhata sa pel tute chuan zawng hman nan thil ho te 
an ti thin. Bur ah awng tereuhte zawngin a kut a thun theih tawkna tur 
chauh rek pawpin ei tur an dah thin. Zawng chuan ei tur chu a man tawh 
chuan, a kut hum chung chuan a kut chu a phawrh thei ta lo ani. Thlah 
se a zalen ani mai tur, mahse a kut a awm a thlah duhloh avang chuan 
zawng chu a tang ta thin. Kristian te pawh chutiang bawk chu kan ni, an 
neih sa te chu an thlah ui a, nghet takin an vuan thin.

Bible chuan chiang takin Pathian kut chu malsawmin turin a inhawng 
tih min hrilh (Sam 145:16). Amah anga siam kan ni a, keini pawh kan 
kut kan hawn ve angai. Thilphalna hi hnianghnarna bul ani. Kan pek 
chhuah hnem poh leh, Pathianin min pek belhna tur hmun kan ti zau 
ani. Uikawmna thangah awk tawh suh! I pek rualin, Vanram nen in 
inthlunzawm a, reitheihna lak ata chhuah zalen chein malsawmna chhiar 
senloh chu i dawn phah dawn tih ring tlat rawh.

RINNA THUPUAN
Lawm taka petu ka ni tih ka puang a, ka kutte chu pe tur leh dawng turin 
ka inring reng ani! Uikawmna lak ata ka chhuak a hnianghnarah ka lut e. 
Tam taka ka tuh hian, tam takin ka seng leh a, Pathian malsawmna chu 
ka nunah a luang liam ani!

LO CHHIAR BELH TUR
Thufingte 11:24-25

NI 365 BIBLE CHHIAR CHHUAH CHO NA
Vawiina i lo chhiar tur: Tah Hla 3:52-5:22; Ezekiela 1-2

THUK ZUAL ZAWKIN

Thawhlehni, September 9

2 Korinth 5:21 (MIZ)
Amahah chuan Pathian felna kan lo nih theihna tûrin, sual rêng rêng 
hre lo chu Pathianin keimahni avângin sualah a siam a.

Hman deuha Pathian aw ka hriat a nun thuk zawk bi kan kai tih min hrilh 
khan ka fiah hle a. Pathian a luh thuk bi tan tawh siin a hawi let theih loh. 
Amaha i luh thuk poh leh Amah i mamawh belh nasat zia i hmu zel ang. 
Pathian tihna tello chuan felna hi a hriatthiam theih loh. Pathian tihna 
chu i nundan phunga i neih hma chu, Krista felna i nuna thun tawh kha 
a rawn che chhuak thei lo.

Pathian khawngaihna, thilmak, chhinchhiahna leh hnathawhte i hmuh 
belh duh chuan i tawngtaina nun, Pathian Thu zir, leh Pathian pawlna 
te pawh a thuk zual angai. He Khaidiat Tichattu Kumah hian Isua Krista 
engkim petu i zawn chu engmah in tih buai tir suh! A tana i riltamna chu 
he khawvel hlawkna i chakna aiin nasa zawk rawh se, chutichuan A 
hmangaihna leh ropuina nasa zual zawkin i hmu ang.

RINNA THUPUAN
Thim zing ata he khawvela arsi eng ni tura koh chhuah ka ni. Pathian tan 
a hlangin ka nung a, A chenchilhna leh  Ama lam thilte chu ka ngaihlu 
reng ang. Isua ta ka ni! Amen.

LO CHHIAR BELH TUR
1 Petera 2:24

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 3-8

THILPEK HNAWLSAK

Nilaini,  September 10

Genesis 4:5 (MIZ)
Kaina leh a thilhlan erawh chu a lâwm ve lo va. Tichuan, Kaina chu 
a thinur êm êm a, a hmêl chu a lo dur ta khup a. 

Hebrai tawnga “zah’ tih tawngkam lakna chu shâ’âh tih ani a, 
ngaipawimawh, en sang emaw ngaihlu tihna ani. Enfiah leh ngaihtuah 
nawn pawh a kawk bawk. Pathian Thuah chuan Pathian chuan Kaina 
thilpek chu a zahsak lo tih a sawi a, a awmzia chu hnawl sak ani. 
Kristiante tan hei hi zirlai pawimawh ani: thilpek apiang Pathianin a 
pawm vek lo.

Kaina thilpek chuan Pathian nen an inkar awmdan a entir a. I siamtu in 
zah dan leh ngaihpawimawh dan chu i thilpekah a lang thin. Pathianin an 
thilpek a dawng chak ngawih ngawih emaw tiin Krisitan tamtak chuan 
pek loh aiah leh an neih chuang liam atang tein Pathian an pe thin. Hei 
hi a diklo! I thilpek khan i thinlung a tilang a, i rinna thlalak ani in, Amah i 
ngaihhlut dan tehna ani. Awmze neiin pe thin rawh. Zah tak leh hlim tak 
leh rinna nen i zawng zawngin pe thin rawh. Tun hi i tan Khaidiat TIchattu 
Kum ani. I zalenna a kengtel tih hre chungin pe rawh.

RINNA THUPUAN
Pathian lalram tana petu lian ka ni. Ka thilpek te hian ka tan Vanram chu 
rang taka che turin a siam thin. Ka insum lo! Ka pek rual hian, Pathian 
chuan ka chi tuhte chu tipungin a let zain min pe let leh tih ka hria. 
Halleluiah!

LO CHHIAR BELH TUR
1 Johana 3:12

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 9-12

LANGSARA DAWI THIL

Ningani, September 11

Exodus 7:12 (MIZ)
An tiang chu an han paih ṭheuh va, rûlah a chang ṭheuh va; 
amaherawhchu, Arona tiang chuan an tiangte chu a lem zo ta vek a.

Kum tamtak kal ta khan, kan sikulah dawithiam rawn i show turin an 
sawm a. Naupang zawng zawngte chu hall ah nghakhlel leh phur takin 
kan kal khawm a. Rinloh takin ka unaunu chu a ko chhuak a, boruakah 
a dawi kang ta a. A taksa chungah chuan engmah khaina a awmlo tih 
lantir nan thir te a vei kual a.

A zawh chuan, ka unaunu chu a thiltawn kan zawt a. Khaidiat mita hmuh 
theihloh hian a kut chu phuara awmin, boruakah chuan a khai kang ani 
a ti! Dawithiam chuan ramhuai thiltihtheihna hmangin mi tih thlawh dan 
thiam angin mipui min bum ani.

Hetiang ramhuai thil hian nghawng thalo nasa tak anei thin tih hriat a 
pawimawh hle. Mahse khaidiat hmuhtheihloh zawng zawng i sum leh 
pai, i hmasawnna leh hmalam hun phuartu che chu meialh hmangin ka 
ti chat e. Hei hi i tan Khaidiat Tichattu Kum ani, i sum te chu an lo thleng 
ta. La rawh!

RINNA THUPUAN
Khaidiat Tichattu ka ni ramri peltu ka ni! Eng ramhuai bumna mahin kei 
lhe ka chhungkua min thunun lovang. Ka zalen ani Isua hmingin. Lalpa 
fakin awm rawh se! Amen.

LO CHHIAR BELH TUR
Tirhkohte 13:8-10

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 13:1-16:43

MITHIANGHLIM LAWR

Zirtawpni, September 12

Matthaia 21:31 (MIZ)
Tin, a vântirhkohte chu, tawtawrâwt ri nasa tak nên a tîr chhuak 
ang. Anni chuan a thlante chu kâwl kil li ata - vân tâwp aṭanga a 
tâwp lehlam thlengin - an lâwr khâwm ang.

Khawngaihna hun hnuhnungah, hun hmawr tawp khawkah kan 
awm tawh tih hi kan theihnghilh fo thin. Grik thumal eschatos tih hi 
eschatology (hun hnuhnung zirna) rawn chhuahna hian mithianghlim 
lawr hi a awm chiang tih min hriattir! Bible ring, tawnghriatlohva tawng, 
Thlarauva khat Kristiante zingah he thupui sawi chhuah a awm nuamlo 
tak tak an awm thin. An chhungrilah chuan, Lalpa, hun min pe rawh  an 
ti thin! Nupui pasal neiha, fate neiha, zin kual bakah anmahni thiltum te 
tihhlawhtlin phawt an chak. Mahse, Nova hunlai ah pawh hetiang tho 
hian a thleng tih hre reng rawh, mite chuan an eiin an in a, an innei a, tui 
a lo let anih kha!

Pathian hi a muang ngai lo. A hun a lo thlen chuan, lawng kha a khar a, 
lei chu tuilet khan a chim pil vek anih kha. Chutiang bawkin mithianghlim 
lawr pawh rukru angiin zanah a lo thleng ang. Kristiante tan erawh 
chuan, beisei loh thil ani lo. Thimah kan awm lo! Englai pawhin kan inring 
reng tur ani, Lal lo kal chu nghakhlel taka thlir chungin.

RINNA THUPUAN
Mithlianghlim lawr tawk turin ka inring! Lalpa lo kal ni chu ka tan ni ropui 
ani. Isua hmingin a hmasaberah ka kal ve nghal ang! Amen.

LO CHHIAR BELH TUR
Thupuan 11:15

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 16:44-20:17

DAWR HMUN

Inr inni,  September 13

Tirhkohte 16:19 (MIZ)
Tin, a pute chuan an sum hmuhna a bo tih an hriatin, Paula leh Sila 
chu an man a, hotute hmaah dâwr hmunah an hnûk lût a.

Paula leh Sila chanchin hi harsatna ata hnehna, dodalna hmaa huaisenna 
ani. Man an ni a, mahse court ah ni lovin, dawr hmuna hnuh luh an 
ni! Hei hi dan kenkawhna hmun ni lovin, sumdawnna hmun ani. Enge 
entir a neih tak? Diabola chuan thlarau lei tur a zawng reng! Hmelma 
ruahmanna chu mi te ramhuai inthlengna hmuna tar chhuah ani.

Nang erawh chu i nilo! A hmanrua te chu hre reng rawh. Diabola leh a hote 
ruahmanna zawng zawng lakah thuneihna lek kawh turin thiltihthiehna 
pek i ni. I thlamuanna, hriselna leh hlawhtlinna te hlawhchhamna nena 
thleng tura ramhuai bumna lakah chuan i thuneihna hmang rawh. 
Huaisen takin i tluk dawn loh thu sawi rawh! Kha natna luhlul lakah te, 
thinurna thlarau in nupa nun tihchhiat tum lakah te, hmasawn theihlohna 
lakah te khan i thuneihna chu tar chhuak rawh. Tun hi Khaidiat Tichattu 
Kum ani diabola dawr hmuna thleng nih in phal suh!

RINNA THUPUAN
Diabola thlengna hmuna awm ka tum lo! Chung lam tanga thiltihhtheihnaa 
thuam ka ni a, hnehna ka chang zel ani. Tun kum leh kum dangah pawh, 
hmelma ruahmanna te tuartu ka ni ngai lovang! Lalpa fakin awm rawh 
se! Amen.

LO CHHIAR BELH TUR
Tirhkohte 25:7

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 20:18-22:12

PHUARNA PHELH

Pathianni, September 14

Marka 5:4 (MIZ)
kawlte leh khaidiatte pawhin an phuar fo tawh si a; nimahsela, 
khaidiatte chu a pawt chat a, kawlte pawh chu a tisawm ṭhîn a; tu 
mahin an tidawl zo hek lo.

A chunga kan chhiar ramhuai man khi mi chak tak takten khapbeh 
tumin, khaidiatte in an phuar a, mahse a chhuak leh zel! A chetdan lo 
kawntrawl tu thlarau a awm tlat avangin eng mihring chakna mahin a 
khap bet thei lo. A vel a miten an hriat loh chu, rilru buaina ni lovin 
ramhuai pai ani tih kha ani.

Chang 5 na ah chuan, Isua chuan a chhunga mi taktak chu a be ta 
a, ramhuai sipai rual, pakhat mai ni lo, sang tamtakin an lo luhchilh 
reng ani! I nuna thil tha lo thleng te hi, thleng satliah anni lo hmelma 
ruahmanna an ni. Khang mi te leh thil thleng phenah khan diabola a 
awm. I rilru i pek vaih chuan, awmdan tur a hrilh zel ang che! Phuar nih 
duh tawh suh! Nitina Pathian Thu ah inchiah a, Thu chu inkaih hruai 
tira satliahna chunga leng tura rilru siam a hun e. Chutia i tih chuan tun 
Khaidiat TIchattu Kuma i than dan hi mak i ti zawk ang, Isua hmingin!

RINNA THUPUAN
Hmelma tihbuai turin ka inpe lovang! Ka taksa hi Thlarau Thianghlim 
biakbuk ani. Sual thiltihtheihna chu ka dodal a, Krista nena rorel tura lo 
piang ka ni Isua hmingin! Amen.

LO CHHIAR BELH TUR
Luka 8:29

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 22:13-24:27

ISUA TIDAMTU CHE

Thawhtanni, September 15

Exodus 15:26 (MIZ)
....Aigupta mite chunga hri ka lêntîr tâk angte kha i chungah rêng 
rêng ka lêntîr ve lo vang. Kei Lalpa a tidamtu che ka nih hi,” a ti a.

Hebrai tawngah chuan, “tidamtu” tih hi Rapha tih ani a, damawi 
sawina ani bawk. A awmzia chu Pathianin, “Kei hi Lalpa, I Daktawr ka 
ni” a ti tihna ani. Universe siamtu mimal daktawra neih chu a va ropui 
em! Mihring daktawr te anga sipisialna kawng hrang hrang nei a, a 
then ruhah, a then lung emaw vun emaw ti nilovin, Daktawr Isua chu 
engkimah a sipisialist vek!

A siam che a, i pawn leh chhung zawng zawng i engkim a hria. Natna 
a enkawl satliah lo; A tidama, A siamthara, A siamtha thin! Taksa bung 
awmlo emaw siamthat theih tawhloh pawh, zai miah lov leh na lovin 
A thlak vek thei ani. A tan engmah har a awm lova, eng natna mah A 
thiltihtheihnain a hneh theihloh a awm lo. I damna chu thil chiang sa 
ani! Isuan a tidam thei che a, a tidam duh bawk che, naktukah emaw 
karlehah ni lovin TUNAH ngei hian!

RINNA THUPUAN
Hriselna tha ka nei! Ka taksaah natna leh damlohna ten hmun an chang 
lo. Daktawr Ropuiberin min chenchilh a, ka nun hi hriselna leh hnehna in 
a khat ani tunah leh kumkhuain, Isua hmingin! Amen.

LO CHHIAR BELH TUR
Sam 103:3

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 25:1-28:10

I DODALNA DO LET RAWH

Matthaia 4:1 (MIZ)
Chumi zawhah chuan Isua chu Diabola thlêma awm tûrin thlalêrah 
Thlarau hruai luhin a awm ta a. 

Isua kha thlalerah Thlarauvin diabola hmaichhana inhnialpui turin a hruai 
a, ramhuai te chi ni lovin, Setana ngei chu! Amah siamtu ngei lakah 
chuan hmelma chuan a theihtawp a chhuah a, thal mu alh tinrengin a 
lo kap a! Mahse thil ropui deuh kan hmuh chu Isua khan Setana kha lo 
tihzamtumin emaw Ama siam anih thu te khan alo chhang let lo. Pathian 
Thu hmang vekin a lo chhang let zawk!

Setanan a thlem apiangin, Isua chuan, “Tih ziak ani” tiin alo chhanglet 
ani. Thu hmangin a lo bei let zel. Hei hian kan Pathian Thu ziaka awmin 
thiltihthiehna a ken nasat zia a ti lang ani. Isua pawhin Pathian Thu 
hmanga Setana a do chuan nang phei chuan i hmang lehzual tur ani 
dawn lawm ni? Hmelma beihna reng reng hi Thuah chhanletna tur a 
awm vek! In nupa karah, i sum leh paiah, i hriselnaah te lo hmang zel la 
hmelma tlawma tlanchhia chu lo en rawh le!

RINNA THUPUAN
Thuah ka awm tlat ani! Hmelma beihnaah hliam ka tuar tawh lovang. 
Pathian Thu hi ka hriamhrei, ka phaw leh ka hnehna ani. Hmelma thal 
alh thei zawng zawngte chu leiah an tla sawm vek ang. Lalpa fakin awm 
rawh se! Amen.

LO CHHIAR BELH TUR
Luka 4:1

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 28:11-31:18

ISUA HI I LO CHHIN VE TAWH EM?

Matthaia 9:20 (MIZ)
Tin, ngai teh, hmeichhe pakhat, kum sâwm leh kum hnih thi pûta 
damlo hi a hnungah a lo kal a, a puan hmâwr a dek a;

Kum sawmpahnih chhung chu, he hmeichhia hian engkim a lo chhin tawh, 
daktawr leh sipisialist zawng zawng te hnenah a lo kal tawh a, engmah a 
ang chuang lo. A sum pawh a hmang ral zo tawh a, hlawhchhamna tinah 
chuan a beiseina chu a bo telh telh a. A tan duhthlan tur a awm tawhlo.

Isua chungchang a hre ta! Mipui kara a inzep a, “A puan hmawr chauh 
pawh dek ila ka dam ang” tia a sawi pah chuan a rinna chu a lo nung zel 
a! Tuman a chungah kut an nghat lo. A damna chu rinnain a lo dawng 
ani! Lalpa vawikhat a tawnna ah a chanchin a inthlak nghal.

Nang kha le? Isua tihloh chu hmun dang i dap kim tawh em? I duhthlan 
hmasa ber nge hnuhnung ber Anih? Khaidiat Tichattu Kumah hian, Isua 
vawikhat tawn hian i nuna daidanna zawng zawng a thiat thei asin! Eng 
pawh mamawh la, damna, zalenna emaw pawp tlangna pawh nise, i 
hmu ngei ang!

RINNA THUPUAN
Pathian fa ka ni! Natna leh tlakchhamna te chu ka lak ata lak bo anni. 
Hriselna tha ka nei in, Vantirhkohten min veng a, ka nun hi Pathian 
thiltithheihna tarlanna a ni. Halleluiah!

LO CHHIAR BELH TUR
Malakia 4:2

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 32:1-34:24

TAWNGTAI LA FAK TLAT RAWH

Ningani, September 18

Tirhkohte 16:23 (MIZ)
Tin, vawi tam tak an vuak zawhin tân inah an khung a, a vêngtu 
hnênah him taka vên tûr an ti tlat a;

Paula leh Sila te chu vuak hrepa, kawl buntira, tan ina khungin an awm a 
mahse late Lal lakah an mangang lova, an beidawng lova an thinur hek 
lo! Thim zing bawlhhlawh uih tak karah, hliam tuar chunga vui duh miah 
lova fak hla sak tlat mai chu mak tak ani. Lalpaa an rinna an nghah zia 
a va lang chiang em!

An tawngtaia fak hla an sak chuan, vanram chuan a rawn chhang a! 
Chang 26na ah chuan lir nasa taka a nghingin tan in lungphum rawn 
sawi in an kawl bunte inphelh a tan in kawngkhar in hawn vek thu kan 
hmu. Hei hi fakna thiltihtheihna ani! Pathian hian duhsak bik a nei lo. 
Tawngtaina leh fakna a chhoh tawh chuan, Vanram atangini rang taka 
chhanna a thleng ngei tur ani. Chawimawia i aw i chhuah hian, i aiawhin 
Pathian a che thin!

Amaha i insawrbing chuan, Paula leh Sila tana A tih ang hi Pathian 
chuan a tihsak ve ang che. Tan ina khung ang maiin i nun a awm ani 
thei, leibatna, damlohna, hmasawn thiehlohna emaw hlawhchhamna te 
pawh nise tawngtai bansan suh! Fak lui tlat rawh! Vanram in a ngaithla 
che a, i channa chu i rin aiin a hnai ang!

RINNA THUPUAN
Ka tawngtai na hi Lalpa tan rimtui ani! Ka fakna chuan a chhun a zanin 
Vanram kawtthlerah chuan a thangkhawk a, Pathian a chet phah thin. 
Chawimawitu ka ni, Isua hmingin ka tan hnehna chu a chiangsa ani! 
Amen.

LO CHHIAR BELH TUR
2 Korinth 11:15

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 34:25-38:9

HNEH TAWH SA HMELMA

Zirtawpni, September 19

Kolossa 2:15
tin, lalna leh thuneihnate chu hlîp thlain, chu kraws-ah chuan 
chûngte chu hnehin, a langin hriattîr nân a hmang ta a.

Kristiante ramhuai an bei thini hi a mak ngawt mai. Chiang takin 
Pathian Thu hi chhiar rawh, Setana chu a tlawm tawh! Isuan a lalna leh 
thuneihnate chu a hlih thlak sak vek tawha, vantlang hmuha ennawmah 
a siam tawh. Kawngsira lehkha chhia kan theh let ang mai hian a theh 
thla tawh. Krista chu a tho a, diabola chu a tlawm tawh!

Bible chuan Krista rualin vanhhmunah i thu a ti, A rualin indona i bei a ti 
lo. Indona chu hneh ani tawh! Isua khan hmelma pa hi a hneh satliah lo, 
a tualzawl ngei hremhmunah a zuk ti sawm vek ani! Setana hi hlauhawm 
ani lo, tlawm tawh ani! Chu hnehna kenkawh mai chu i tih tur ani ta. Kan 
Pathian hian thil a tih theih zia chu, Isua hmingah chuan hnehna famkim 
a pe che a, chu hnehna ramhuai lian leh te zawng zawng chungah 
kengkawh rawh.

I dinhmun thalo te chungah khan Kristaa i thuneihna chu hmang rawh. 
Hmelma chu inbum tirin, hlauhna leh natna leh hlawhchhamna te i 
nunah tuh tir tawh suh. Hmelma tlawm tawh i bei mek. Hnawtchhuak 
rawh! Dodal la, a tlanchhiat san ang che!

RINNA THUPUAN
Krista rualin hnehtu ni chungin ro ka rel ani! Thuneihna nen ka tawng a, 
ka che a, ka kal vel ani. Eng ramhuai mah leh dodalna mah ka hmaah an 
ding zo lo! Hnehtu aia ropui ka ni Isua hmingin! Amen.

LO CHHIAR BELH TUR
Rom 8:38-39

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 38:10-40:49

ATHIAN TAWNG TIR RAWH

Inr inni,  September 20

Jeremia 1:9 (MIZ)
Tichuan, Lalpa chuan a han ban a, ka kâ a khawih a; tin, Lalpa chuan 
ka hnênah: “Ngai rawh, i kâah ka thute ka dah ta.

Hun kal tawhah khan, Pathian chuan Abrahama, Mosia, Josua, Davida, 
Isaia, Samuela leh mi dang tamtak a be thin. Mihring, Thlarau enna 
kengtu, Ama ruala kal a, uluk taka ngaithla a, A thupekte zawma 
malsawmna dawng zui ta te an ni. An tawngtai thupuite chu Pathian 
hnenah thlenin an chhungkua, sumdawnna, mimal thil leh eizawnna 
chungchangah a chhanna an nghak thin. An nun chu Pathian ngaih 
pawimawh bera ngai tute chunga thleng thin entirna tha tak ani!

Kristian tamtak te chuan Pathian an bia a mahse an ngaithla ve leh ngai 
lo. An vui vaina, an tawngtai thupui leh duhzawng te A hnenah an thlen 
a, mahse a chhanna an ngaichang leh ngai lo. Mahse tawngtaina hi 
biakna chauh ni lovin, inbiakpawh tawnna ani. Pathian aw ngaihthlak hi 
zir rawh, a chhan chu Ani chuan, “Lo kal la, i ngaihtuah dun ang” (Isaia 
1:18) a ti si a. Titi pui che a duh tihna ani. Khaidiat Tichattu Kumah hian 
Pathian ngaithla chungin pawl thin rawh!

RINNA THUPUAN
Pa, ka Pathian leh ka Lal i nni, i thupek nghakin ka inring e. I aw hre turin 
ka beng ka dawh e! Min bia la, min kawhhmuh la, i ropui nan min hmang 
rawh. Tibuaitu zawng zawngte chu ka khap vek a, i frequency milin ka in 
herh e. Ka ngaithla che! Amen.

LO CHHIAR BELH TUR
Exodus 7:1

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 41-43

ENGE I SAWI?

 Pathianni, September 21

Jakoba 3:2 (MIZ)
Kan zain thil tam tak kan tisual fo ṭhîn. A thusawia tisual ngai lo mi 
chu mi puitling a ni a, a taksa pum pawh vêng thei mi a ni. 

Kohhrana inhmang hle si a an nuna engmah a kal tluan theih loh avanga 
buai ringtu tam tak an awm. A tlangpuiin an tawngka chhuak vang ani 
thiin. An sawitur an uluk lova, thu thalo an hmang ngunin, an lei chu 
Thlarau Thianghlim thuhnuaiah a awmlo ani.

I tawngka chhuak hmangin i thlarau puitlin leh tlinloh a hmuh theih. Mi 
thlarauva an than leh thanloh hi vawikhat inbiakah ka hrethei thin, an 
tawngka chhuakah a lang vek zel. I lei vengtha a thunun turin Pathian 
Thuin a ti che. I mawhphurhna ani. “Lalpa ka lei hi thunun rawh” tih 
ringawt a tawk lo. I tawngka chhuak te veng tura A tih che i zawm khan i 
lei chu A thuhnuaiah i kun tir dawn ani. Thil i sawi dawnin, i thlarau leh, i 
hriselna leh, i sumdawnna, i kawppui ah leh i fate ah nghawng a neihdan 
tur ngaihtuah hmasa thin rawh.

Engkimah famkim tumin bei la, i lei atang khan tan bawk la. Khaidiat i 
tihchah zat chu mak i ti zawk ang!

RINNA THUPUAN
Ka lei hi ziaktu kawlam inring reng ani. Tawngkam dik takin ka thuam a, 
ka hmalam hun tha ber ka duang ani. Hlawhtlinna, venhimna, hlimna leh 
testimony liantham ka puang e Isua hmingin!

LO CHHIAR BELH TUR
Thufingte 21:23; 1 Petera 3:10

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 44-47

ROPUINA KENGTU

 Thawhtanni, September 22

Kolossa 1:27 (MIZ)
Chûng mite hnênah chuan hnam tin tâna a thurûk ropui leh hlu 
tak chu Pathianin hriattîr a duh rêng a ni; chu thurûk chu Krista, 
nangmahnia awm ropuina beisei chhan chu a ni; 

Bible chuan Krista kan neih hma chanchin ti hian Rom 3:23 ah a sawi, 
“mi zawng zawngin thil an tisual tawh vek a, Pathian ropuina an chang 
zo ta lo a ni” tiin. Khawvela sualna hrang hrangte kawng hawn niin 
anchhe hnuaiah kan awm vek a. Mahse tunah kan lo piangthar ta, tih 
ropuiin kan awm, chumi awmzia chu, mawina, chungnunna, hlawhtlinna 
leh hmuingilna nun tihna ani.

Eden huanah khan, Adama kha Pathian chenchilhna hnuaiah a awm. A 
chenchilhna chu Pathian ropuina ani. Tunah chuan, Pahtian chenchilhna 
ropui zawk kan nei ta, kan velah leh kan kiangah ni mai lovin, “I 
CHHUNGAH” i nei. “Krista nangmaha awm ropuina beisei chhan chu”. 
Pathian chenchilhna chu aw ri tlai ni nema lo thleng thin chauh ani ta lo, 
A chenchilhna chu tunah khan i chhungah a awm! Ropuina kengtu i ni, 
halleluiah!

He Thu nen hian, i chhunga ropuina chu en la, i Pa vana mi ropuina turin 
eng chhuak rawh. Pahtian a damloh ve loh avangin nangpawh i damlo 
lo. Pathian a tlakchham ve ngai loh avangin nangpawh i tlachham tur ani 
lova, A depress ve loh angin nangpawh chutiang chu i ni tur ani.

Ropuina kengtu i ni, i nunah tunah lo lang chhuak rawh se!

RINNA THUPUAN
Pathian ropuina kengtu ka ni. Mawina, chungnunna, hlawhtlinna leh 
hmuingilna te chu ka ta an ni a, mi zawng zawng hmuhin a lang chhak 
ang Isua hmingin! Amen.

LO CHHIAR BELH TUR
Isaia 6-:1-3

NI 365 BIBLE CHHIAR CHHUAH CHO NA
Vawiina i lo chhiar tur: Ezekiela 48; Daniela 1:1-2:30

THU TIAM

Thawhlehni, September 23

1 Johana 5:14 (MIZ)
Hei hi ama chunga kan huaina chu a ni, eng pawh a duh zâwng anga 
kan dîl chuan anin min ngaihthlâksak ṭhin hi

Pa Pathian chu Isua hmingin engpawh huai takin i dil thei a, chhanna 
i hmu thei tih hriat chu a ropui tiraw? Lal Isua thusawi hi en teh ang, 
(Johana 16:23) “humi nîah chuan nangnin eng mah kei mi zâwt lo vang. 
Tihtak meuhvin, tihtak meuhvin ka hrilh a che u, Pa hnênah eng pawh 
in dîl chuan, keima hmingin a pe ang che u”. Hetah hian, zirtirte chu 
inpuanna thar a hrilh ani, dil dan thar, hun thar, Pa chu pawh taka an duh 
apiang a dil theih hun a lo thleng mek tih a hrilh ani.

Chanchintha chu, he hun thar Isua sawi hi kan awm mekna hun hi ani! 
Pathianin i tawngtaina a ngaihthlaka a chhanna tur che a i tih ngai chu 
huai taka Isua hminga dil kha ani mai. Chu chu a duhdana dil chu ani a, 
ngaihthlak sak ani ngei ngei dawn bawk!

I dil chakna ai khan Pa in ngaihthlak sak che a chhan sak che a chakna 
hi a nasa zawk. Chuvangin, i duhzawng chu huai takin Isua hmingin 
dil rawh. “Nangni keimaha in awm renga, ka thu nangmahnia a awm 
reng bawk chuan, in duh apiang dîl rawh u, in tân tihin a awm zêl ang.” 
(Johana 15:7). I hmu em? thu tiam anih khi?

RINNA THUPUAN
Ka tawngtai chhanna chu tiam ani tawh a engmah ka hmaah a ding 
lovang. Isua hminga vawiina ka dil zawng zawng hi chiang takin ka hnen 
a lo thleng ang. Halleluiah!

LO CHHIAR BELH TUR
1 Johana 5:15

NI 365 BIBLE CHHIAR CHHUAH CHO NA
Vawiina i lo chhiar tur: Daniela 2:31-4:27

DARTHLALANG NIHPHUNG

 Ni laini,  September 24

Jakoba 1:25 (MIZ)
Amaherawhchu, tu pawh dân famkim, zalênna dân hi biha, 
chutianga awm renga, ngaithlaa, theihnghilh leh mai ṭhîntu ni lova, 
zâwma, hna thawk fo ṭhîntu ni zâwk chu, chu mi chu a thiltihah 
malsâwmin a awm ang.

Pathian Thu hi darthlalang ang ani. Bible chuan mi Thu hriaa zawm si lo 
chu mi dathlalanga inhmu a, kal sawn veleha theihnghilh lehnghal mai 
thin ang hi ani a ti (Jakoba 1:23-24). Pathian chuan a Thu chu hira a 
zawm bawk turin a duh che. Mahse, engtin nge Thu chu kan zawm ang?

Pathianin a Thu a A hmuhdan che A sawi anga inhmu a chutiang anga 
i nun chhuah tlat chuan Thu chu a i zawm ani mai. A Thu, Pathian 
darthlalangah chuan, I dam tawh A ti a, chu chu Pathianin a hmuhdan 
che ani. Chutiang nangpawh hriselna tha nei angin lo in hmu la zawm 
lui tlat rawh. Thutak anih angin, pawm lui tlat rawh. Darthlalangin 
hmuingilna chu i ta a tih chuan, Thu chu zawmin rinnain nun chhuah pui 
lui tlat rawh. Rethei angin tawng tawh suh. Pathian darthlalang chu en 
tlat la, A Thu chu zir tlat rawh. Chutia i tih chuan, Thuin i ropui zia a sawi 
ang chuan  i ropui zel mai ang.

Hei hi Pathian darthlalang nihphung chu ani.

RINNA THUPUAN
Vawiin atang chuan, ka vel a thil thleng ang ni lovin Pathian darthlalanga 
ka lan dan zawk hi ka nihna ani. Thu darthlalangin min sawidan ang chu 
ka nihna ani tih ka pawm. I Thu avangin Lalpa ka lawm e. Amen.

LO CHHIAR BELH TUR
2 Korinth 3:18

NI 365 BIBLE CHHIAR CHHUAH CHO NA
Vawiina i lo chhiar tur: Daniela 4:28-7:12

RINAWMNA

 Ningani, September 25

www.goodnewsdailydevotional.com

Daniela 6:4 (MIZ)
Tichuan, hotute leh thuneitute chuan ram chung thûah chuan 
Daniela chungah remchâng an zawng ta a; mahse, remchâng rêng 
an hmu thei lo va, dik lohna an hmu thei hek lo; a rinawm êm êm si 
avângin amahah chuan tihsual emaw, dik lohna emaw hmuh tûr a 
awm si lo va.

Pathianin he khawvela A tum leh a hna te hlenchhuak tur mi rinawm a 
zawng ani. Bible ah chuan Daniela Pathian laka ropui taka rinawmna ti 
langtu kan hmu a. Lalpa tan a rinawm tluan parh a ni; Pathian Thu chuan 
amahah chuan dik lohna hmuh tur a awm lo a ti. A eiru lova a that chhe 
heklo. A thiltihah a rinawm em em ani. Chutiang chuan miten an sawi 
ve che em?

Kristian i nih chuan i rinawmna, inpekna, thahnemngaihna leh 
rawngbawlna chu Lalpaah leh A Thuah ani hmasa ber tur ani. Kil tin 
atanga tihduhdahna i tawh pawhin Lalpa tana i rinawmna ah chuan i 
dingnghetin i tang mar tlat tur ani. Lalpa tana rinawm a thlan avangin 
Daniela chu sakeibaknei pukah thlak ani a, Pathian chuan sakeibaknei 
ka chu a ti chip tlat mai – rinawmna hian venhimna a keng tel!

Mi rinawmte chu mawhphurna pawimawh chelh tura ruat an ni thin, 
chuvangin, Pathian inah mi rinawm nih tum rawh. I theihna ah te, sum 
leh pai leh tisa malsawmna ah te – i rinawmna khan khaidiatdiat a tichat 
zel ania!

RINNA THUPUAN
Pathian tan ka rinawm ani tih ka puang e vawiinah hian. Eng anga chona 
nasa pawh ka hma ah inchhawp mahse rinawm takin A rawng ka bawl 
ang Isua hmingin! Amen.

LO CHHIAR BELH TUR
1 Korinth 4:2; Kolossa 1:2

NI 365 BIBLE CHHIAR CHHUAH CHO NA
Vawiina i lo chhiar tur: Daniela 7:13-11:13

TANPUITU ROPUI

 Zirtawpni, September 26

www.goodnewsdailydevotional.com

Johana 14:16 (MIZ)
Tin, Pa ka dîl ang a, ani chuan Thlamuantu dang a pe ang che u, 
chatuana in hnêna awm tûrin;

Helai thu ropuizia hi kan hrethiam chiang chiah em?  Helai thu a 
‘Thlamuantu’ tih hi Thlarau Thianghlim chungchang sawina ani a. Grik 
chuan ‘parakletos’ niin, a awmzia chu dilsaktu, hnemtu, puitu, dan hre 
mi tihna ani. Han ngaihtuah teh tunah khan i chhungah mi thiltithei em 
em mai nangmah puitu ni bawk chu a cheng! Chanchintha a va ni chiang 
em unaute u.

Thlarau Thianghlim chu Kristian nun tha ber i chen theih nan a lo 
kal. Thlarau Thianghlim nei tawh chung chuan eng kawngah mah 
hlawhchham ngaihna i tan a awm lo. I hlawhchham theihloh chhan 
chu tanpuitu che chu Thlarau Thianghlim ani tlat a! Tawngtai dan leh, 
Pathian Thu te a zirtir chein a pui ang che! Leibatna atanga tal chhuah a, 
hnianghnar taka awmdan te a kawhhmuh ang che a, hna ne tur tein a pui 
ang che, sumdawnna leh chhungkuaah hlawhtling turin a ti chak chein a 
thuam ang che a, A chakna chu i chakna ani ang.

I hringnuna hlawhtlin tir tur che a lo kal anih hre rengin Amah chu i tan 
puitu anihna chu nitin in hrilh hre reng rawh.

RINNA THUPUAN
Vawiin hian Thlarau Thianghlim chu ka nuna hmun sang ber ka pe ani. 
Keimah kaltlanga Pathian ropuina lo lang chhuak tur hi mak ka la ti dawn. 
Chungchuanna, zahawmna leh hmingthatna; leh A theihna, chakna leh 
finna te chu ka nunah a lo lang zel ang Isua hmingin!

LO CHHIAR BELH TUR
Rom 8:26

NI 365 BIBLE CHHIAR CHHUAH CHO NA
Vawiina i lo chhiar tur: Daniela 11:14-12:13; Hosea 1-3

LALPA FAK RAWH!

 Inr inni,  September 27

www.goodnewsdailydevotional.com

Sam 113:3 (MIZ)
Ni chhuahna aṭanga a tlâkna thlengin Lalpa hming chu fak tûr a ni.

Vawiin kan chang thlan chu a fiah nghal hlemai. Unaute u Pathian fak 
rawh u. Zingah fak ula. Chawhnuah fak rawh u. Zan thlengin fak rawh u. 
A chunga kan hmuh dan anga Pathian i la fak ngai lo anih chuan, tuna 
atangin fak tan rawh. I nun chu Pathian fakna tlak nia i hriat loh phei 
chuan, kha tak kha i fak chhan tur zawk asin! I nuna thlaktlengna thleng 
tur avang khan lo fak lawk rawh! Isua hming avangin Amah chu fak rawh. 
Chhandamna avangin fak la. Chanchin Tha avangin fak rawh!

I hna kal lam leh haw lam te chu lawma au tur i ni asin!

Hmelma ram thiat a laklet leh tuma a rawn beih che chuan, tun hi thil 
kaltluan loh zia sawia tah hun ani lo. Thua luh a Pathian thutiamte inhrilh 
nawn leh hun ani. Tun hi i tawngtaina bank atanga lakchhuah hun chu ani.

Hmelmain engpawh tih tum se, tlanchhia in inphen ngawt suh. Nghat takin 
ding la, Thu chu thuneihna nen puang la Lalpa fakna chu khaidiat tichat 
thei khawpin AU chhuahpui rawh! Hnehna chu i ta ani sa e.

RINNA THUPUAN
Vawiin atang chuan ka nun hi fakna nun ani tawh! Eng hunah pawh, ka 
hmui chu faknain a khat reng dawn. Ka pa chu lalte Lal ani a, fak a phu 
ang ngeiin keipawhin fak chu nuam ka ti bawk!

LO CHHIAR BELH TUR
Thupuan 5:13; Isaia 45:6

NI 365 BIBLE CHHIAR CHHUAH CHO NA
Vawiina i lo chhiar tur: Hosea 4-9

SAWI MAI A TAWK LO

 Pathianni, September 28

www.goodnewsdailydevotional.com

1 Korinth 4:20 (MIZ)
Pathian ram chu thûah a awm lo va, thiltihtheihnaah a awm zâwk 
a ni.

Pathian Thu hi thil ti thei ani! Kan chang thlan hi chhiar leh teh, Tirhkoh 
Paula chuan zam miah lovin Pathian Lalram chu thu leh tawng mai mai 
ni lovin, thiltihtheihna chungchang ani a ti. NLT lehlin hi ka duh hemi 
thuah chuan, ‘tawngkam mawi satliah’ tiin a dah. Kan Kristianna hi 
tawngkam mawi satliah hril, tawngtai leh chhiar ah hian kan sawrbing 
nasa a. Chawlhni inkhawm te hi thu leh hla chawimawina dawng tlak 
thusawi hlir an ni. Heng thusawi zawng zawng hi Pathian thiltihtheihna 
diktakin a zui si loh chuan engmah awmzia a awmlo.

Paula khan ngaihdan pui tak tawngkam mawi taka thuam min kawhhmuh 
lova, Krista rinna avanga Pathian thiltihtheihna awm hi min kawhhmuh 
mai zawk ani. NI i hman tan hian hei hi nangmah lut thuk mawlh rawh se. 
Thiltihtheihna bupui tawngtai, kalthei i ni tih hi. Vawiina i kaa i puan tur te 
zawng zawng chu tawngkam mawi satliah mai an ni dawn lo, a rah i hmu 
dawn. I thisen zamah te khan Pathian Thiltihthiehna chu a kal ani tunah 
hian, sawi mai a tawk lo- ring la chet chhuah pui rawh!

RINNA THUPUAN
Tun atanga ka thu sawi te reng reng chu thiltihtiehna in a zui zel ang. 
Ka tawng satliah lo, finfiahna nena che thin Kristian ka ni isua hmingin! 
Amen.

LO CHHIAR BELH TUR
Jakoba 2:26

NI 365 BIBLE CHHIAR CHHUAH CHO NA
Vawiina i lo chhiar tur: Hosea 10-14; Joela 1:1-2:17

ROHLU KA SAWI CHHUAK

Thawhtanni, September 29

www.goodnewsdailydevotional.com

Luka 6:45 (MIZ)
Mi ṭha chuan a thinlung ro bâwm ṭha ata thil ṭhate a theh chhuak 
ṭhîn a; mi sual chuan a thinlung ro bâwm chhia ata thil chhiate a 
theh chhuak ṭhîn; thinlunga khat liam chu a kâin a sawi ṭhîn a ni si a. 

“Vawi tam ka sawi e tawh a, engmah a la thleng lo” tih hi Kristian engzat 
atangin nge ka hriat tawh ka sawi mai thei lo. Engtin nge engmah a 
thlenglo tih i hriat?

Lo neitu vawiina vaimim tuha a tuka engtin nge a awm tih en tura lai 
chhuak leh thin ang ani. Chi hi zankhat thilthuah a danglam nghal chiam 
ngai lo, lei tha a tuh annih tawh chuan, hun pek a, tui pek that a enkawl 
that chuan, an thang ngei ngei thin. Thu pawh chutiang bawk chu an ni, 
chi an ni. I rinna khan chawm la Pathian Thu nen chhawmdawl rawh.

Pathian Thu hi i kaa a awm pawh khan Pathian tawng ang tho a ni. I 
thupuante an thawklo emaw ti tawh suh. Nangmaha Krista awm khan mi 
thaa a siam chein thil tha theh chhuak tuah a siam che. Diabola bumin 
awm duh tawh suh, rohlu i sawi chhuak zel dawn vawiin hian!

RINNA THUPUAN
Rohlu tamtak ka tawngkam hmangin ka la chhuak e. Engmah tih theihloh 
ka nei lova, sumdawnna tih thleihloh leh khaidiat tihchah theihloh ka nei 
lo. Ka nun kawng tinrengah rohlu lo chhuak rawh se Isua hmingin! Amen.

LO CHHIAR BELH TUR
Isaia 55:10-11

NI 365 BIBLE CHHIAR CHHUAH CHO NA
Vawiina i lo chhiar tur: Joela 2:18-3:21; Amosa 1-4

MAWHPHURHNA LA RAWH!

Thawhlehni, September 30

www.goodnewsdailydevotional.com

Rom 8:37 (MIZ)
Ṭhen suh e, chûng zawng zawngah chuan, min hmangaihtu avâng 
chuan ropui taka ngamtu kan ni.

Unaute u, hmelma lakah hnehna in chang tawh. I duhdan anga thil 
a thlen loh vang maia tum bur emaw, beidawng emaw leh lungngaia 
awm tur i ni lo. Ropui taka ngamtu kan ni, khawiah emaw indona kan 
va hmachhawn a hnehna kan va chan vang ni lovin, Isuan A thihna leh 
thhawhlehna hmanga a tih zawh tawh vang zawkin.

I mawhphurhna chu he hnehna lo dinpui tlat a, i khawvel chunga rorel a, 
i harstana te chunga dinchhuah ani. Isua hmingah chuan he khawvela 
thil thleng te tidanglam turin thuneihna pek i ni tawh. He thiltihtheihna hi 
tunah i nei! Engkim i ke hnuaiah dah ani tawh. Setana, hlawhchhamna, 
damohna, retheihna leh thihna thlengin i ke hnuaia awm an ni. Krista 
Isuaah chuan Pathian dinglamah i thu a; a awmzia chu thuneihna leh 
thitltihtheihna hmunah i awm. Nang Pathian fa tan enge ni thalo in a 
tih theih? Phone atanga thudawn thalo chu enge? Meeting thalo te? I 
tan engmah anni lo! Krista kaltlangin thil thalo te chu hman daih tawh 
atangin Ropuiin i ngam tawh! Nun chhuahpui rawh!

RINNA THUPUAN
Vawiin hian min ti hnufual tu te chungah ka leng ani. ROPUIA ngamtu ka 
ni, khawih thianghlo, hneh theihloh leh “thah theihloh’ka ni Isua hmingin. 
Halleluiah!

LO CHHIAR BELH TUR
1 Johana 5:4-5

NI 365 BIBLE CHHIAR CHHUAH CHO NA
Vawiina i lo chhiar tur: Amosa 5-9; Obadia 1:1-9

